
Знак Святога Крыжа 
     У імя Айца і Сына, і Духа Святога. Амэн. 

Праслаўленне Найсвяцейшай Тройцы 
     Хвала Айцу і Сыну, і Духу Святому.
     Як была спрадвеку, цяпер і заўсёды, і на векі вечныя. Амэн. 

Малітва Панская 
     Ойча наш, каторы ёсць у небе, свяціся iмя Тваё, прыйдзi валадарства Тваё, будзь воля Твая як у небе, так i на зямлi.
     Хлеба нашага штодзённага дай нам сёння, і адпусцi нам правіны нашы, як i мы адпускаем вiнаватым нашым, і не ўводзь нас у спакусу, але збаў нас ад злога. Амэн. 

Анёльскае прывітанне 
     Вітай, Марыя, поўная ласкі, Пан з Табою, благаслаўлёная Ты між жанчынамі і благаслаўлёны плод улоння Твайго, Езус.
     Святая Марыя, Маці Божая, маліся за нас, грэшных, цяпер і ў хвіліну смерці нашай. Амэн. 

Апостальскі Сімвал веры
     Веру ў Бога, Айца ўсемагутнага, Стварыцеля неба і зямлі, і ў Езуса Хрыста, Сына Яго адзінага, Пана нашага, які быў зачаты ад Духа Святога, нарадзіўся з Дзевы Марыі, замучаны пры Понцкім Пілаце, укрыжаваны, памёр і быў пахаваны; зышоў да адхлані, на трэці дзень уваскрос з памерлых, узышоў на неба, сядзіць праваруч Бога Айца ўсемагутнага, адтуль прыйдзе судзіць жывых і памерлых.
     Веру ў Духа Святога, святы Касцёл каталіцкі, еднасць святых, адпушчэнне грахоў, уваскрашэнне цела, жыццё вечнае. Амэн. 

Анёл Панскі
     Тройчы на працягу дня – раніцай, апоўдні і вечарам – звычайна ў касцёлах б’юць званы, заклікаючы вернікаў да праслаўлення Бога ў таямніцы ўцелаўлення, да ўшанавання Найсвяцейшай Панне Марыі словамі гэтай малітвы, якая чытаецца стоячы. 

     Анёл Панскі звеставаў Панне Марыі, і зачала ад Духа Святога.
     Вітай, Марыя... 

     Вось я, слуга Панская, няхай мне станецца паводле Твайго слова.
     Вітай, Марыя... 

     А Слова сталася Целам і пасялілася між намі.
     Вітай, Марыя... 

     Маліся за нас, Святая Маці Божая, каб сталіся мы годнымі абяцанняў Хрыстовых. 

     Молімся:
     Усемагутны Божа, просім Цябе, улі ў нашыя сэрцы Тваю ласку, каб мы, пазнаўшы праз анёльскае звеставанне ўцелаўленне Хрыста, Твайго Сына, праз муку Яго і крыж, дзякуючы заступніцтву Найсвяцейшай Панны Марыі, былі даведзеныя да хвалы ўваскрашэння. Праз Хрыста, Пана нашага. Амэн. 

     Калі Анёл Панскі ахвяруецца за памерлых, тады дадаецца:
     Вечны адпачынак дай ім, Пане, а святло вечнае няхай ім свеціць. Няхай адпачываюць у супакоі вечным. Амэн. 

     У Велікодны перыяд замест малітвы Анёл Панскі чытаецца малітва Каралева неба.
     Каралева неба, радуйся, аллелюя, бо Той, Каго Ты заслужыла насіць, аллелюя, змёртвыхпаўстаў, як і сказаў, аллелюя.
     Малі за нас Бога, аллелюя. 

     С.: Весяліся і радуйся, Панна Марыя, аллелюя,
     Н.: бо ўваскрос Пан наш, аллелюя. 

     Молімся:
     Божа, Ты праз уваскрасенне Твайго Сына, Пана нашага Езуса Хрыста, увесь свет напоўніў радасцю, учыні, просім, каб праз заступніцтва Яго Маці, Найсвяцейшай Панны Марыі, мы атрымалі ўдзел у шчасці жыцця вечнага. Праз Хрыста, Пана нашага. Амэн. 

 


Акт веры
Веру ў Цябе, Божа вечны,
у Тройцы адзіны, спрадвечны.
Веру ў тое, што аб’явіў Ты, Божа,
Тваё слова памыляцца не можа.

Акт надзеі
Давяраю, бо Ты верны,
Усемагутны і міласэрны.
Дай грахоў мне адпушчэнне,
Ласку й вечнае збаўленне.

Акт любові
Божа, хоць Цябе не разумею,
Ды найбольш любіць умею,
За ўсё, што створана Табою,
Тваёй бязмежнай дабрынёю.

Акт жалю
Шкадую за злосць маю,
Бо цаню любоў Тваю.
Май літасць да грэшнага мяне
Бліжнім прабачаю дзеля Цябе. 

Малітва да Анёла Ахоўніка
Анёле Божы, дружа мой,
Ты заўсёды будзь са мной.
Рана, ўвечар і ўначы
Будзь ласкаў мне памагчы
Змагаць духа злога,
Верна служыць Богу.
Душу, цела сцеражы,
Да жыцця вечнага давядзі. Амэн.

Галоўныя праўды хрысціянскай веры 

1. Ёсць адзін Бог. 

2. Бог – Суддзя справядлівы: за добрае ўзнагароджвае, а за злое карае. 

3. Бог – адзін у трох Асобах: Бог Айцец, Сын Божы і Дух Святы. 

4. Сын Божы стаўся чалавекам і памёр на крыжы дзеля нашага збаўлення. 

5. Душа чалавека несмяротная. 

6. Ласка Божая неабходная для збаўлення. 

Сем святых сакрамэнтаў 

1. Хрост. 

2. Канфірмацыя (бежмаванне). 

3. Эўхарыстыя. 

4. Пакаянне і паяднанне. 

5. Намашчэнне хворых. 

6. Святарства. 

7. Сужэнства. 

Пяць умоваў сакрамэнту пакаяння (споведзі) 

1. Рахунак сумлення. 

2. Жаль за грахі. 

3. Цвёрдае пастанаўленне выправіцца. 

4. Шчырая споведзь. 

5. Выкананне прызначанай пакуты (направа крыўды, учыненай Богу і бліжняму). 

Дзве запаведзі любові
(пар. Мц 22, 37.39) 

1. Любі Пана Бога твайго ўсім сэрцам тваім, і ўсёю душою тваёю, і ўсім розумам тваім. 

2. Любі бліжняга твайго, як самога сябе. 

Дзесяць Божых запаведзяў
(пар. Зых 20, 2-17) 

Я – Пан Бог твой, які вывеў цябе з зямлі егіпецкай, з дому няволі. 

1. Не май іншых багоў, апроч Мяне. 

2. Не ўжывай імя Пана Бога твайго дарэмна. 

3. Памятай дзень святы святкаваць. 

4. Шануй бацьку свайго і маці сваю. 

5. Не забівай. 

6. Не чужалож. 

7. Не крадзі. 

8. Не сведчы фальшыва супраць бліжняга твайго. 

9. Не пажадай жонкі бліжняга твайго. 

10. Не пажадай нічога, што належыць бліжняму твайму. 

Пяць касцёльных наказаў 

1. У нядзелі і прадпісаныя святы ўдзельнічаць у Святой Імшы і не рабіць неабавязковай працы. 

2. Прынамсі раз у год спавядацца. 

3. Прынамсі раз у год, у Велікодны перыяд, прымаць Святую Камунію. 

4. У вызначаныя дні ўстрымлівацца ад мясных страваў і захоўваць пост, а ў перыяды пакаяння не ўдзельнічаць у забавах. 

5. Дапамагаць у патрэбах Касцёла. 

Сем галоўных грахоў 

1. Пыха. 

2. Хцівасць. 

3. Зайздрасць. 

4. Гнеў. 

5. Распуста. 

6. Неўмеркаванасць у ядзе і піцці. 

7. Лянота. 

Грахі супраць Духа Святога 

1. Грашыць, празмерна спадзеючыся на Божую міласэрнасць. 

2. Роспач альбо сумненне ў Божай ласцы. 

3. Супраціўляцца спазнанай праўдзе веры. 

4. Зайздросціць бліжняму, які мае Божую ласку. 

5. Закамянеласць у грахах. 

6. Адкладваць пакаянне аж да смерці. 

Грахі, якія наклікаюць Божую помсту 

1. Наўмыснае забойства. 

2. Садомскі грэх. 

3. Крыўда ўбогага, удавы і сіраты. 

4. Затрымліванне належнай платы. 

Грахі іншых па нашай віне 

1. Загадваць грашыць. 

2. Намаўляць да граху. 

3. Дазваляць грашыць. 

4. Раіць грашыць. 

5. Хваліць грэх. 

6. Замоўчваць грэх. 

7. Не караць граху. 

8. Дапамагаць грашыць. 

9. Абараняць грэх. 

Найважнейшыя хрысціянскія ўчынкі 

1. Малітва. 

2. Пост. 

3. Міласціна. 

Учынкі міласэрнасці для душы бліжняга 

1. Грэшнікаў настаўляць. 

2. Вучыць тых, хто не ведае. 

3. Добра раіць. 

4. Засмучаных суцяшаць. 

5. Цярпліва зносіць знявагу. 

6. Крыўду ахвотна дараваць. 

7. Маліцца за жывых і памерлых. 

Учынкі міласэрнасці для цела бліжняга 

1. Галодных накарміць. 

2. Спрагненых напаіць. 

3. Нагіх адзець. 

4. Падарожных прыняць у дом. 

5. Хворых адведаць. 

6. Вязняў суцяшаць. 

7. Памерлых пахаваць. 

Боскія цноты 

1. Вера. 

2. Надзея. 

3. Любоў. 

Галоўныя цноты 

1. Разважлівасць. 

2. Справядлівасць. 

3. Устрыманасць. 

4. Мужнасць. 

Апошні лёс чалавека 

1. Смерць. 

2. Суд Божы. 

3. Неба альбо пекла. 

Дары Духа Святога
(пар. Іс 11, 2-3) 

1. Мудрасць. 

2. Розум. 

3. Рада. 

4. Мужнасць. 

5. Умеласць. 

6. Пабожнасць. 

7. Боязь Божая. 

Плады Духа Святога
(пар. Гал 5, 22-23) 

1. Любоў. 

2. Радасць. 

3. Супакой. 

4. Доўгацярплівасць. 

5. Спагадлівасць. 

6. Міласэрнасць. 

7. Велікадушнасць. 

8. Вернасць. 

9. Лагоднасць. 

10. Сціпласць. 

11. Устрыманасць. 

12. Чыстасць. 

Евангельскія парады 

1. Убогасць. 

2. Чыстасць. 

3. Паслухмянасць. 

Восем благаславенняў
(пар. Мц 5, 2-12) 

1. Благаславёныя ўбогія духам, бо іх ёсць Валадарства Нябеснае. 

2. Благаславёныя засмучаныя, бо суцешаныя будуць. 

3. Благаславёныя лагодныя, бо яны зямлю атрымаюць у спадчыну. 

4. Благаславёныя галодныя і прагнучыя справядлівасці, бо яны насычаныя будуць. 

5. Благаславёныя міласэрныя, бо яны міласэрнасць спазнаюць. 

6. Благаславёныя чыстыя сэрцам, бо яны Бога ўбачаць. 

7. Благаславёныя міратворцы, бо яны сынамі Божымі названыя будуць. 

8. Благаславёныя, каго пераследуюць за справядлівасць, бо іх ёсць Валадарства Нябеснае. 
МАЛIТВЫ РАНIШНIЯ
Варыянт I
К: Кланяемся Табе, Хрысце*

У: i благаславiм Цябе,* бо праз крыж Твой Святы адкупiў свет.* Найсвяцейшае Сэрца Езуса,* змiлуйся над намi.

+ У Iмя Айца i Сына, i Духа Святога.* Амэн.
О Божае Сэрца Пана Езуса,* ахвярую Табе, праз Беззаганнае Сэрца Найсвяцейшай Панны Марыi,* усе малiтвы, справы i крыж сённяшняга дня,* злучаючы iх з усiмi тымi iнтэнцыямi ў якiх Ты сам за нас на алтары ахвяруешся.* Менавiта ахвярую iх Табе за Касцёл Твой Святы,* за Айца Святога NN.,* за наш Закон i Правiнцыю,* за навяртанне грэшнiкаў,* за памёрлых, што ў чыстцы церпяць,* i ва ўсix  iнтэнцыях, вызначанных на гэты дзень i месяц.* Прагну таксама атрымаць усялякiя отпусты, якiх сёння змагу дасягнуць.* Амэн.

Ойча наш, каторы ёсць у небе.* Свяцiся iмя Тваё.* Прыйдзi валадарства Тваё.* Будзь воля Твая, як у небе, так i на зямлi.* Хлеба нашага штодзённага дай нам сёння.* I адпусцi нам грахi нашыя,* як i мы адпускаем вiнаватым нашым.* I не ўводзь нас у спакусу,* але збаў нас ад злога.* Амэн. 

Вiтай, Марыя, поўная ласкi, Пан з Табою,* благаславёная Ты мiж жанчынамi* i благаславёны плод улоння Твайго, Езус.* Святая Марыя, Мацi Божая,* малiся за нас, грэшных,* цяпер i ў хвiлiну смерцi нашай.* Амэн.  

Веру ў Бога Айца Усемагутнага, Стварыцеля неба i зямлi.* I ў Езуса Хрыста, Сына Яго Адзiнага, Пана нашага,* якi быў пачаты ад Духа Святога, нарадзiўся з Дзевы Марыi,* замучаны пры Понцкiм Пiлаце, укрыжаваны, памёр i быў пахаваны;* зышоў да адхланi, трэцяга дня ўваскрос,* узышоў на неба, сядзiць праваруч Бога Айца Усемагутнага,* адтуль прыйдзе ў хвале судзiць жывых i памерлых.* Веру ў Духа Святога,* святы Касцёл каталiцкi,* еднасць святых,* адпушчэнне грахоў,* уваскрашэнне цела,* жыццё вечнае.* Амэн. 

Найсалодшае Сэрца Езуса, горача прашу Цябе,* учынi каб я любiў Цябе i любiў усё больш.* Вось я, з удзячнасцю да Цябе i для ўзнагароды за ўсе мае нявернасцi,* аддаю Табе сэрца маё i цалкам пасвячаюся Табе, наймiлейшы мой Езу,* i з Тваёй дапамогай пастанаўляю больш не грашыць.* Амэн.

Тваёй абароне аддаемся, Святая Багародзiца,* у нашых патрэбах не пагарджай маленнем нашым.* I ад усялякай злой прыгоды выбаўляй нас заўсёды,* Панна хвалебная i благаслаўлёная.* О Панi наша,* Апякунка наша,* Суцяшальнiца наша,* Ты заступнiца наша,* з Сынам Сваiм нас паяднай,* Сыну Свайму нас даручай,* Сыну Свайму нас аддавай.

К: Анёл Панскi звеставаў Панне Марыi 

У: i зачала ад Духа Святога. 

Вiтай, Марыя…
К: Вось я, слуга Панская, 

У: няхай мне станецца паводле слова Твайго.

 Вiтай, Марыя…
К: А Слова сталася Целам 

У: i пасялiлася мiж намi. 

Вiтай, Марыя…

К: Малiся за нас, Святая Мацi Божая.

У: Каб сталiся мы годнымi абяцанняў Хрыстовых.

К: Молiмся: Усемагутны Божа, просiм Цябе, улi ў нашыя сэрцы Тваю ласку, каб мы, пазнаўшы праз анёльскае звеставанне ўцелаўленне Хрыста, Твайго Сына, + праз муку Яго i крыж,* дзякуючы заступніцтву Найсвяцейшай Панны Марыi, былi даведзеныя да хвалы змёртвыхпаўстання.* Праз Пана нашага Езуса Хрыста, Твайго Сына,* якi з Табою жыве i валадарыць у еднасцi Духа Святога,* Бог, праз усе вякі вечныя.

У: Амэн.

…………………………………………………………………………….

У Велiкодны перыяд: 

К: Каралева неба, радуйся, Аллелюя.

У: Бо Той , Каго Ты заслужыла насiць, Аллелюя.* Змёртвыхпаўстаў, як i сказаў, Аллелюя.* Малi за нас Бога, Аллелюя.

К: Весялiся i радуйся Панна Марыя, Аллелюя.
У: бо ўваскрос Пан наш, Аллелюя

К: Молiмся: Божа, якi праз уваскрэсенне Сына Твайго, Пана нашага Езуса Хрыста, узвесялiць свет меў ласку, + дай, просiм,* каб праз Ягоную Мацi Панну Марыю мы дасягнулi радасцi жыцця вечнага.* Праз таго ж Хрыста, Пана нашага. 

У: Амэн. 

Варыянт II
К: Пакланяемся Табе, Пане Езу Хрысце,*

У: тут i ва ўсiх святынях Тваiх,* якiя ёсць ва ўсiм свеце* i благаславiм Цябе,* бо праз святы крыж Ты адкупiў свет. 

(св. Францiшак, тэстамент 5)

+ У iмя Айца i Сына i Духа Святога.* Амэн.

Бойцеся Пана i чэсць Яму аддайце. 

Годны Пан атрымаць славу i чэсць. 

Усе, хто баiцца Пана, хвалiце Яго. 

Будзь прывiтана, Марыя, ласкi поўная. 

Усхваляйце Яго, нябёсы i зямля. 

Усхваляйце Пана, усе рэкi. 

Благаслаўляйце Яго, сыны Божыя. 

Вось дзень, якi Пан учынiў, радуемся ў iм i весялiмся. 

Усялякi дух няхай хвалiць Пана. 

Хвалiце Пана, бо Ён ёсць добры. 

Усе, хто гэта чытае, благаслаўляйце Пана. 

Усе стварэннi, благаслаўляйце Пана. 

Усе птушкi ў небе, хвалiце Пана. 

Усе слугi, слухайце Пана. 

Юнакi i дзяўчаты, хвалiце Пана. 

Годны Баранак,* якi быў забiты, атрымаць славу, хвалу i чэсць. 

Благаславёна няхай будзе Святая Тройца i нераздзельная Еднасць. 

Святы Мiхале Арханёле, баранi нас у барацьбе.

Няхай так станецца, няхай станецца.

(св. Францiшак: Заклiк да праслаўлення Бога)

Ойча наш…

Вiтай Марыя…

Веру ў Бога…
Усемагутны, добры Пане,* ад усяго сэрца, ад усёй душы,* ад усяго розуму i моцы, са ўсiх сiл,* усiм пачуццём, усiм нутром,* усiмi жаданнямi i ўсёй воляй* хочам усе Цябе любiць,* якi даў i даеш нам усiм усё цела,* усю душу i ўсё жыццё,* якi нас стварыў,* адкупiў i збавiў нас толькi са сваёй мiласэрнасцi,* i якi нам робiш усялякае дабро.* Учынi, каб мы не мелi iншых жаданняў, iншага смутку,* iншых задавальненняў i радасцi* апрача Цябе, Стварыцеля, Адкупiцеля i Збаўцы нашага,* адзiнага праўдзiвага Бога,* якi поўны дабра,* ёсць дабро, сапраўднае i найвышэйшае дабро,* ад якога i праз якое ёсць усялякае прабачэнне,* усялякая ласка, усялякая хвала на векi вечныя.* Амэн.

(св. Францiшак: Незатверджаная рэгула 23, 8 - 9) 

Тваёй абароне…

Анёл Панскi…(В.П.: Каралева неба)
Варыянт III
К: Пакланяемся Табе, Пане Езу Хрысце,*

У: тут i ва ўсiх святынях Тваiх,* якiя ёсць ва ўсiм свеце* i благаславiм Цябе,* бо праз святы крыж Ты адкупiў свет. 

(св. Францiшак, тэстамент 5)
+ У iмя Айца i Сына i Духа Святога.*Амэн.
Святы, святы, святы Пан Бог Усемагутны, 

Якi ёсць, быў i якi прыходзiць; 

Хвалiм i ўзвышаем Яго навекi. 

Годны Ты Пане, Божа наш,* атрымаць славу, хвалу, чэсць i благаславенства. 

Хвалiм i ўзвышаем Яго навекi. 

Годны ёсць Баранак, якi быў забiты,* атрымаць моц, боства,* мудрасць i сiлу,* чэсць, хвалу* i благаславенства. 

Хвалiм i ўзвышаем Яго навекi. 

Благаслаўляем Айца i Сына з Духам Святым; 

Хвалiм i ўзвышаем Яго навекi. 

Усе справы Панскiя, благаслаўляйце Пана; 

Хвалiм i ўзвышаем Яго навекi. 

Дайце хвалу Богу нашаму,* усе слугi Яго* i якiя Бога баiцеся, малыя i вялiкiя; 

Хвалiм i ўзвышаем Яго навекi. 

Няхай Яго, поўнага хвалы,* хваляць неба i зямля; 

Хвалiм i ўзвышаем Яго навекi. 

I ўсе стварэннi, якiя ёсць у небе i на зямлi,* i якiя ёсць пад зямлёй,* мора, i што ёсць у iм.

Хвалiм i ўзвышаем Яго навекi. 

Хвала Айцу i Сыну,* i Духу Святому;   

Хвалiм i ўзвышаем Яго навекi. 

Як было спрадвеку,* цяпер i заўсёды,* i навекi вечныя. Амэн.

Хвалiм i ўзвышаем Яго навекi.
(св. Францiшак: Пахвальныя малiтвы, чытаныя пры кожнай гадзiне)

Ойча наш…

Вiтай Марыя…

Веру ў Бога…
Пане, Езу Хрыстэ,* няхай гарачая i салодкая моц Тваёй любовi* прасякне мой розум* i адарве яго ад усiх рэчаў, якiя ёсць пад небам,* каб з любоўю да Цябе аддаваў Табе сябе самога,* так як Ты захацеў аддаць сваё жыццё з любовi да мяне.* Амэн.

Тваёй абароне…

Анёл Панскi…(В.П.: Каралева неба)

Малiтвы перад чытаннем Святога Пiсання

Малiтва нядзельная

Просiм Цябе, Айца Адзiнароднага Сына, Пана кожнай рэчы, Стварыцеля ўсяго створанага. Да Цябе Пане, чыстыя рукi выцягваем i сэрцы прад Табою адкрываем. Просiм злiтуйся, адары, акажы дабрыню, папраў, памнож у нас цноты, веру i пазнанне. «Прыйдзi нам на дапамогу» (Пс. 106.47) Пане, прадстаўляем Табе нашыя слабасцi. Будзь мiласэрны i змiлуйся над намi ўсiмi, змiлуйся над людам гэтым i дабрыню Сваю акажы. Учынi яго лагодным, разважлiвым i чыстым, i спашлi моцы анёльскiя, каб увесь люд Твой быў святы i высакародны. Прашу Цябе, напоўнi розум наш Духам Святым i ласку дай нам, каб пазналi Святое Пiсанне i каб праўдзiва, i з годнасцю, растлумачвалi яго, а ўсе прысутныя вернiкi, каб карысць атрымалi. Праз Адзiнароднага Сына Твайго Езуса Хрыста, у Духу Святым, праз якога Табе хвала i моц, цяпер i праз усе вякi вечныя. Амэн.

(Seraphion de Thumis: Euchologium VII 158-185)

Вызнанне веры

Усклiкаю да Цябе, Пане, Божа Абрахама, Божа Iзаака, Божа Якуба, Божа Iзраiля, Ты Айцец Пана нашага Езуса Хрыста. Божа , з мiласэрнасцi свaёй Ты прыхiльны да нас, каб мы пазналi Цябе, бо Ты стварыў неба i зямлю, Ты над усiм валадарыш, Ты Адзiны i Праўдзiвы Бог, i няма над Табою iншага бога. Праз Пана нашага, Езуса Хрыста, надзялi нас таксама панаваннем Духа Святога. Памажы кожнаму, хто чытае гэтую Кнiгу, пазнаць Цябе, бо толькi Ты Бог. Няхай кожны ў Табе знойдзе моц i здалёк трымаецца бязбожных думак, якiя адварочваюць ад Цябе, Пане Божа Ўсемагутны. Амэн.

(св. Iрыней Лiёнскi: Ad versus hereses III 6.4)

Аб захаваннi дабра i вынiшчэннi зла

Просiм жа Бога ўсемагутнага аб мiласэрнасцi, каб ўчынiў нас не толькi слухачамi слова, але i яго выканаўцамi, каб звёў на душы нашыя патоп водаў сваiх i знiшчыў у нас тое, што паводле Яго павiнна быць знiшчана, а захаваў пры жыццi тое, што прызнае годным жыцця. Праз Хрыста Пана нашага i праз Духа Яго Святога. Яму хвала праз усе вякi вечныя. Амэн.

(Арыген: Гамiлiя да Кнiгi Быцця 2.6)

Аб духоўным позiрку

Абы i нашых вачэй дакранулася рука Езуса Хрыста Пана нашага, каб i мы пачалi глядзeць не на тое, што бачнае, але на нябачнае. Няхай Ён адкрые нам вочы, якiя не ўзiраюцца на цяперашнiя рэчы, але на будучыя, i няхай выявiць нам позiрк сэрца, якiм у Духу можам сузiраць Бога, праз таго ж Пана Езуса Хрыста, якому хвала i валадарства на вякi вечныя. Амэн.

(Арыген: Гамiлiя да Кнiгi Быцця 15.7)

Аб помачы Божай

Да Цябе Божа звяртаюся i аб помачы Цябе прашу, бо ўсё Табе належыць. Тваё Валадарства вышэйшаe за кожную ўладу, за кожную пасаду i панаванне, а Iмя Тваё вышэй за кожнае iншае iмя. Трон Твой над херубiнамi. Дапамажы мне прашу, праз умiлаванага Сына Твайго а  Пана нашага Езуса Хрыста. Амэн.

( Малiтва IV ст.)

Разважанне

Перад разважаннем

К: Прыйдзi Дух Святы, напоўнi сэрцы верных сваiх i агонь любовi сваёй у iх запалi. Спашлi свайго Духа, i ўзнiкне жыццё. (Аллелюя)

У: i адновiш аблiчча зямлi. (Аллелюя)
К: Молiмся: 

(малiтвы на выбар)
Божа, Ты асвяцiў сэрцы вернiкаў Святлом Духа Святога, + дай нам праз таго ж Духа распазнаць, што ёсць праўда,* i заўсёды радавацца Яго суцяшэннем.* Праз Хрыста, Пана нашага.

У: Амэн.

Альбо:

Найвышэйшы, слаўны Божа,* асвяцi цемру сэрца майго,* дай мне Пане сапраўдную веру,* ясную надзею i дасканалую любоў,* глыбокую пакору,* разуменне i пазнанне,* каб я мог споўнiць Тваю праўдзiвую i святую волю.

У: Амэн.

(св. Францiшак: Малiтва перад Круцыфiксам)

Альбо:

Усемагутны, вечны, справядлiвы i мiласэрны Божа,* дай нам няшчасным чынiць для Цябе ўсё тое,* аб чым ведаем, што Ты хочаш гэтага,* i заўсёды хацець таго, што Табе падабаецца,* каб мы ўнутрана ачышчаныя,* унутрана асвечаныя i агнём Духа Святога раcпаленыя,* маглi iсцi слядамi ўмiлаванага Сына Твайго, нашага Пана Езуса Хрыста* i дайсцi да Цябе Найвышэйшы,* дзякуючы толькi ласцы Тваёй,* якi ў дасканалай Тройцы i простай Еднасцi,* жывеш i валадарыш, i прымаеш усхваленне,* Бог Усемагутны праз усе вякi вечныя.

У: Амэн

(малiтва з паслання св. Францiшка да ўсяго закону)

Альбо:

Просiм Цябе Пане,* няхай нам нiшто не перашкаджае,* нiшто нас не аддзяляе, анi непакоiць.* Учынi, каб мы ўвесь час верылi шчыра i пакорна,* насiлi Цябе ў сэрцы i любiлi,* пакланялiся, усхвалялi i благаслаўлялi Цябе,* Найвышэйшага i Ўсяслаунага вечнага Бога,*  - Айца i Сына, i Духа Святога,* Стварыцеля ўсяго i Збаўцы ўсiх веруючых у Яго,* спадзяючыхся i мiлуючых Яго,* бо толькi Ты годны мiласцi,* улюбёны i пажаданы больш за ўсё,* на вякi вечныя.

У: Амэн.

(св. Францiшак: Незатверджаная рэгула 23)

Пасля разважання

К: Не нам Пане, не нам
У: але Iменi Твайму хвалу дай.

К: Молiмся:

(малiтвы на выбар)

Прымi, найласкаўшы Божа, павiннасць службы нашай,* па просьбе i заслугах Благаславёнай Марыi, заўсёды Дзевы,* благаславёнага Айца нашага Францiшка i ўсiх святых.* Калi мы ўчынiлi, што годнае пахвалы, мiласцiва ўзглянi,* а занядбаннi нашыя прабач ласкава.* Якi ў Тройцы дасканалай жывеш i валадарыш,* Бог праз усе вякi вечныя.

У: Амэн.

Альбо:

Усемагутны, найсвяцейшы, найвышэйшы i найвялiкшы Божа,* усялякае Дабро, найбольшае Дабро, усё Дабро, Ты сам добры,* Табе прагнем аддаваць усю славу,* усю хвалу, усю удзячнасць, усю чэсць,* усялякае благаславенства i ўсё дабро.* Няхай так станецца.* Няхай станецца.

У: Амэн.

(св. Францiшак: Пахвальная малiтва)

Альбо: 
Усемагутны, найсвяцейшы i найвышэйшы Божа,* мы ўсе грэшнiкi няшчасныя,* i ўсе разам не вартыя вымавiць Iменi Твайго,* пакорна просiм, каб Пан наш Езус Хрыстус,* Сын Твой умiлаваны,* да Якога прыхiльнасць Твая Божа,* за ўсё складаў Табе падзяку, разам з Духам Святым Суцяшыцелем* так, як Табе i Яму падабаецца,* Ён заўсёды Табе ва ўсiм дастатковы,* праз Яго Ты столькi ўчынiў для нас.

У: Амэн. (Аллелюя)

(св. Францiшак: Незатверджаная рэгула 23.5)
Альбо:

Усемагутны i найсвяцейшы Пане,* пакорна просiм праз мiласць Тваю,* каб мы так, як Табе падабаецца, за ўсё Табе падзяку складалi,* найвышэйшаму Богу,* праўдзiваму, вечнаму i жывому,* з Сынам Тваiм наймiлейшым, Панам нашым Езусам Хрыстом* i Духам Святым Суцяшыцелем* на вякi вечныя.

У: Амэн. (Аллелюя)

(пар. св. Францiшак: Незатверджаная рэгула 23.6)
Адарацыя Найсвяцейшага Сакрамэнту

1 Прывiтанне
К: Кланяемся Табе, Хрысце*

У: i благаславiм Цябе,* бо праз крыж Твой Святы адкупiў свет.* Найсвяцейшае Сэрца Езуса,* змiлуйся над намi. 

Альбо:

К: Пакланяемся Табе, Пане Езу Хрысце,*

У: тут i ва ўсiх святынях Тваiх,* якiя ёсць ва ўсiм свеце* i благаславiм Цябе,* бо праз святы крыж Ты адкупiў свет. 

(св. Францiшак, тэстамент 5)

2 Рэспансорый

К: О Найсвяцейшая Гасцiна

У: Якая даеш нам Хрыста, аднаўляеш памятку яго мукi, ласкаю розум напаўняеш i ўдзяляеш задатак хвалы вечнай.

К: Молiмся:

(Малiтва на выбар)
Божа Ты ў Найсвяцейшым Сакрамэнце заставiў нам памятку Сваёй мукi, дазволь просiм, так ушанаваць святыя таямнiцы Цела i Крывi Тваёй, каб мы няспынна адчувалi ў сабе плёны Твайго адкуплення. Якi жывеш i валадарыш на вякi вечныя. 

У: Амэн.

Альбо:

(у перыяд Божага Нараджэння)

Пане Божа, верым i вызнаём, што Езус Хрыстус народжаны з Панны Марыi i замучаны на крыжы, прысутны ў Найсвяцейшым Сакрамэнце, учынi каб мы з Боскай крынiцы чэрпалi ласку вечнага збаўлення. Праз Хрыста, Пана нашага.

У: Амэн.

Альбо:

Пане Божа, дазволь нам годна праслаўляць укрытага ў Найсвяцейшым Сакрамэнце Сына Твайго, якi як ягня, за нас быў забiты, каб мы маглi аглядаць Яго ў хвале вечнай. Якi жыве i валадарыць на вякi вечныя .

У: Амэн.

Альбо:

Божа Ты нам даў сапрўдны Хлеб з неба, дапамажы нам моцаю гэтай духоўнай спажывы заўсёды жыць у Табе, i ў дзень астатнi змертвыхпаўстаць у хвале. Праз Хрыста, Пана нашага. 

У: Амэн.

Альбо:

Божа, наш Ойча, Асвяцi нашыя сэрцы святлом веры i распалi агнем любовi, каб мы, з усiм адданнем, у Духу i Праўдзе, праслаўлялi Хрыста, якому ў гэтым сакрамэнце, як нашаму Богу i Пану, пашану аддаем. Якi жыве i валадарыць на вякi вечныя.

У: Амэн.

Альбо:

Божа, Ты аднаўляеш нас праз Найсвяцейшы Сакрамэнт, няхай Ён напоўнiць нашыя сэрцы слодыччу Тваёй любовi, i дапаможа iсцi да невыказаных багаццяў Валадарства Твайго. Праз Хрыста, Пана нашага.

У: Амэн.

Альбо:

(у Велiкодны перыяд)

Божа, Ты праз пасхальную Мiстэрыю Хрыста адкупiў усiх людзей, захавай ў нас дзела мiласэрнасцi Сваёй, каб мы няспынна ўшаноўваючы таямнiцу нашага збаўлення, маглi дасягнуць Яго плёнаў. Праз Хрыста, Пана нашага.

У: Амэн.
3. Эўхарыстычная песня (праслаўлення, падзякi) альбо адарацыйны тэкст на выбар:

Усхваленне Бога Найвышэйшага

Ты Святы, Пане Божа адзiны, чынiш цуды.

Ты моцны, Ты вялiкi,

Ты Найвышэйшы.

Ты Валадар усемагутны,

Айцец Святы, Валадар неба i зямлi.

Ты ў Тройцы адзiны, Пан Бог над багамi,

Бог жывы i праўдзiвы.

Ты мiласць, каханне,

Ты мудрасць, Ты пакора,

Ты цярплiвасць, Ты прыгажосць,

Ты лагоднасць, Ты бяспека,

Ты спачынак, Ты радасць, Ты надзея наша i весялосць.

Ты справядлiвасць, Ты ласкавасць,

Ты поўня ўсялякага багацця нашага.

Ты прыгажосць, Ты лагоднасць,

Ты апякун, Ты ахоўнiк i абаронца наш.

Ты моц, Ты прахалода, Ты надзея наша, Ты вера наша,

Ты мiласць наша.

Ты ўся асалода нашая,

Ты наша жыццё вечнае,

Пан вялiкi i дзiўны,

Бог усемагутны, Збаўца мiласэрны.

(св. Францiшак: Усхваленне Бога Найвышэйшага)

Выклад малiтвы «Ойча наш»

О Найвышэйшы Ойча наш: Стварыцель, Адкупiцель, Суцяшыцель i Збаўца наш.

Каторы есць у небе: ў анёлах i ў святых. Ты прасвятляеш iх да пазнання, бо Ты Пане – святло. Ты распальваеш iх каб любiлi Цябе, бо Ты Пане – любоў; Пасяляешся ў iх i напаўняеш, каб адарыць iх шчасцем, бо Ты Пане – найвышэйшае дабро, ад якога паходзiць усялякае дабро, без якога няма iншага дабра.

Свяцiся iмя Тваё: няхай заззяе ў нас пазнанне Цябе, каб мы пазналi шырыню дабрадзействаў Тваiх, даўжыню абяцанняў Тваiх, вышыню велiчы i глыбiню судоў Тваiх.

Прыйдзi валадарства Тваё: каб ласкаю Ты кiраваў намi i давёў нас да валадарства Твайго, дзе без заслоны ўглядацца ў Цябе будзем, дзе любоў да Цябе дасканалая i еднасць з Табою – асалода, дзе ўцеха вечная.

Будзь воля Твая, як у небе, так i на зямлi: каб з усяго сэрца мы любiлi Цябе, заўсёды думаючы аб Табе, усiм сэрцам iмкнучыся да Цябе, усiм розумам кiруючы да Цябе нашыя памкненнi, ва ўсiм шукаючы хвалы Тваёй i з усёй моцы нашай, збiраючы ўсе сiлы нашыя i пачуццi душы i цела на служэнне мiласцi Тваёй, не шукаючы нiчога iншага; i блiжнiх нашых каб любiлi як самых сябе, усiх паводле сiлаў нашых пацягваючы да мiласцi Тваёй, аб дабрабыце другога радуючыся, як аб сваiм, спачуваючы ў няшчасцi i нiкому не робячы крыўды. 

Хлеба нашага штодзённага: ўмiлаванага Сына Твайго, Пана нашага Езуса Хрыста, дай нам сёння, на ўспамiн i дзеля зразумення, i ўшанавання любовi, якою Ён нас адарыў, а таксама таго, што нам сказаў, учынiў i сцярпеў.

I адпусцi нам грахi нашыя: праз невыказную мiласэрнаць Тваю, праз моц мукi ўмiлаванага Сына Твайго, i праз заслугi i заступнiцтва Найсвяцейшай Панны i ўсiх выбраных Тваiх.

Як i мы адпускаем вiнаватым нашым: а чаго мы цалкам не адпускаем, Ты Пане, навучы нас цалкам адпускаць, каб мы сапраўды, дзеля Цябе, любiлi ворагаў i Цябе за iх набожна малiлi, не аддаючы нiкому злом за зло, i праз Цябе каб старалiся для ўсiх быць дапамогай.

I не ўводзь нас у спакусу: таемную чы яўную, неспадзявальную чы настойлiвую.

Але збаў нас ад злога: мiнулага, цяперашняна i будучага.

Хвала Айцу i Сыну, i Духу Святому.

Як была спрадвеку, цяпер i заўсёды, i на вякi вечныя. Амэн. 

(св. Францiшак:  Выклад малiтвы «Ойча наш»)

Малiтва аддання сябе Хрысту

Пане, Езу Хрыстэ, Ты ўсё аднаўляеш, аднавi i мяне, каб нястомна сведчыў аб моцы Твайго змёртвыхпаўстання. Аднавi маё сэрца i мiласцю Тваёю ажывi яго, каб я заўсёды крочыў па дарозе якую Ты мне прызначыў. Адгэтуль да Цябе хачу належаць. Вызвалiцца хачу з ярма цемры i з-пад улады д’ябла. Прагну ўвайсцi ў Валадарства Тваё i стацца часткаю Твайго народу. Адвярнуся ад зла ўсялякага i аберагацца буду ўсяго, што да зла вядзе. Прабач, прашу, усе грахi, учыненыя мною. Ахвярую Табе жыццё маё i абяцаю слухаць Цябе як Пана майго. Прашу Цябе, Хрысце, дай мне ласку адраджэння ў Духу Святым. Амэн.

Гiмн брату Сонцу

Найвышэйшы, усемагутны, добры Пане, 

Твая ёсць слава, пашана, хвала i ўсялякае благаславенства. Табе адзiнаму, Найвышэйшы, яны належаць i нiхто з людзей не варты вымавiць iменi Твайго. 

Пахвалёны будзь, Пане мой, з усiмi стварэннямi Тваiмi. Перш за ўсё з братам нашым сонцам, якi ёсць дзень i якiм нас асвятляеш. I прыгожае яно i свецiць ярка, Тваiм Найвышэйшы, ёсць уяўленнем.

Пахвалёны будзь, Пане мой, праз месяц нашага брата i зоркi; яскравымi Ты стварыў iх на небе, i каштоўныя яны i прыгожыя.

Пахвалёны будзь, Пане мой, праз вецер нам брата i паветра, i хмуры, i праз яснае надвор’е, i кожны час праз якi даеш утрыманне свайму стварэнню.

Пахвалёны будзь, Пане мой, праз ваду сястру нам, карысную, пакорную, каштоўную i чыстую.

Пахвалёны будзь, Пане мой, праз агонь нашага брата, Ты iм ноч асвятляеш, а ён прыгожы i радасны, i дужы, i моцны.

Пахвалёны будзь, Пане мой, праз сястру нашу, Мацi-зямлiцу, якая нас падтрымлiвае i накiроўвае, i родзiць плёны розныя з прыгожымi кветкамi i травамi.

Пахвалёны будзь, Пане мой, праз тых, хто прабачае ў iмя Тваё i пакiнуўшы ўсё, зносiць слабасцi i пагарду.

Благаславёныя тыя, хто прымае гэта ў спакоi, бо Табою, Найвышэйшы, увенчаныя будуць.

Пахвалёны будзь, Пане мой, праз сястру нашу смерць цялесную, яе нiхто з жывых людзей пазбегнуць не здолее.

Гора тым, хто ў граху смяротным памiрае.

Благаславёныя ж тыя, каго яна спаткае, выконваючымi найсвяцейшую волю Тваю, i смерць другая не зробiць iм крыўды.

Усхваляйце i благаслаўляйце Пана майго, падзяку Яму складайце i з вялiкаю пакораю служыце Яму.

(св. Францiшак: Гiмн брату сонцу)

Праслаўляю з вераю

Adoro Те devote
Праслаўляю з верай, Божа мой, Цябе

Ты пад вiдам хлеба скрыты для мяне.

Табе маё сэрца пакараецца,

прад Тваёю велiччу ўсе змяншаецца.

Нашыя пачуццi памыляюцца, 

толькi словы веры тут спраўджаюцца. 

што сказаў Сын Божы - праўда вечная

слову Яго верыць - справа пэўная.

Боскасць Твая ўкрытай на крыжы была;

тут жа й чалавечнасць ўтоена Твая.

Як злачынец на крыжы, з верай вызнаю,

што Ты - Бог i Чалавек, збаў душу маю.

Як Тамáш я раны не даследую.

Пазнаю, аднак, Цябе. Табе верую.

Дай ўсё болей верыць i надзеяцца,

i любоў мая к Табе хай жа ўзмоцнiцца.

О ўспамiне смерцi Пана нашага,

Хлеб жывы, крынiца Божага жыцця.

Удзялi мне ласкi, каб жыць у Табе,

розумам i духам разважаць Цябе.

Пелiкане добры. Пане Езу мой,

О, абмый душу маю Ты Крывёй сваёй.

Гэтай Крывi кропля здольна свет абмыць,

ад ycix злачынстваў, з вiнаў вызвалiць.
Сёння Цябе бачу ў хлеба постацi,

i прашу пакорна адной мiласцi:

каб Тваё аблiчча - ўжо адкрытае,

Езу, я мог бачыць у вечнай хвале. Амэн.

Малiтва св. Францiшка аб духу любовi
Добры Пане, * учынi мяне, прыладаю Твайго спакою,* каб нёс любоў туды, дзе пануе нянавiсць,* каб прабачаў там, дзе абражаюць,* каб яднаў там, дзе сварка i звада,* каб праўду казаў там, дзе ёсць фальш,* каб нёс веру туды, дзе ёсць сумненне,* каб абуджаў надзею, дзе пануе роспач,* каб pacпалiў святло там, дзе валадарыць цемра,* каб нёс радасць там, дзе турбуе неспакой.* Учынi, каб не шукаў я суцяшэння, а суцяшаў iншых,* каб не толькi прагнуў разумення, але каб разумеў iншых,* каб не шукаў уласнай любовi, а любiў iншых.* Бо той, хто дае, заўсёды атрымлiвае,* хто не шукае свайго, той знаходзiць,* хто прабачае, таму будзе прабачана,* а памiраючы, нараджаемся для жыцця вечнага.* Праз Езуса Хрыста, Пана нашага. Амэн.

Панядзелак

Малiтва да святога Францiшка

Святы Францiшку будзь прывiтаны,* цябе айчына хвалою сваёю заве.* Ты меншасцi прыклад i цнотаў ззянне для сыноў сваiх.* Ты дарога прамая,* звычаяў узор,* цела з выгнання вядзi да нябеснай краiны.

К: Малiся за нас святы наш Ойча Францiшку.

У:  каб сталiся мы годнымi абяцанняў Хрыстовых.

К: Молiмся: Пане Езу Хрысце, Ты каб астылы свет нанова да любовi запалiць, знакi мукi сваёй паказаў на целе святога Францiшка, + памажы нам, каб мы несучы крыж, трывала i мужна наследавалi Цябе, i праз гэта заслужылi на iмя сапраўдных вучняў Тваiх.* Якi жывеш i валадарыш на вякi вечныя.

У: Амэн.

Альбо:

Salve, Sancte Pater,* patriae lux, forma Minorum:* Virtutis speculum,* recti via, regula morum;* Carnis ab exilio* duc nos regna polorum.

Альбо:

Малiтва да святога Францiшка

Ты, якi так блiзка прыблiзiў Хрыста тваёй эпосе,* дапамажы нам, прыблiзiць Хрыста нашай эпосе,* нашаму складанаму i крытычнаму часу.* Падтрымлiвай нас!* Сённяшнi дзень з вялiкаю надзеяю чакае Хрыста,* хоць шмат нашых сучаснiкаў не ўсведамляюць сабе гэтага.*

Святы Францiшку з Асыжу!* Дапамажы нам прыблiзiць Хрыста Касцёлу i сённяшняму свету!*

Ты ў сэрцы сваiм насiў чарговыя перамены лёсу людзей табе сучасных,* падтрымай нас, каб мы сэрцам блiзкiм да сэрца Збаўцы,* абнялi справы людзей нашай эпохi,* складаныя эканамiчныя, палiтычныя i грамадскiя праблемы,* праблемы культуры i сучаснай цывiлiзацыi,* усё цярпенне,* напружаныя сытуацыi, неспакой.* Дапамажы нам, усё гэта перакласцi, на простую i прыносячую плёны мову Евангелля.* Дапамажы нам, вырашыць усе гэтыя справы з дапамогай Евангелля,* каб Хрыстус, Сам мог быць для чалавека нашых часоў* Дарогаю, Праўдаю i Жыццём.

(з малiтваў Яна Паўла II ля гробу св. Францiшка 05.11.1978)

Аўторак  
Si quaeris miracula

mors, error, calamitas,

daemon, lepra, fugiunt,

aegri surgunt sani.

Cedunt mare, vincula, membra, resque perditas;

petunt et accipiunt iuvenes et cani.

Pereunt pericula,

cessat et necessitas,

narrent hi qui sentiunt, dicant Paduani.

Cedunt mare, vincula... 

Gloria Patri et Filio et Spiritui Sancto.

Cedunt mare, vincula...

V: Ora pro nobis, beate Antoni.

R: Ut digni efficiamur promissionibus Christi.

V: Oremus: Ecclesiam Tuam, Deus, beati Antonii Confessoris atque Doctoris commemoratio votiva laetificet, ut spiritualibus semper muniatur auxiliis et gaudiis perfrui mereatur aeternis. Per Christum Dominum nostrum.

R: Amen.

Малiтва да святога Антонiя
Святы Антонi,* слаўны слуга i прыяцель Езуса Хрыста.* Ты меў годнасць песцiць Яго на руках у постацi Дзiцяцi * i сёння цешышся ў нябеснай краiне.* Я ўдзячны Богу за ўсе ласкi i дабрадзейнасцi, якiмi ты адарыў маю душу.* Зноў выбiраю цябе сёння як майго апекуна i вернага заступнiка.* Абяцаю, што заўсёды буду шанаваць i любiць цябе.* Прашу, вазьмi мяне ў сваю апеку i дапамагай ва ўcix Maix пачынаннях.* Не пакiдай мяне,* будзь маiм спадарожнiкам у дарозе да вечнасцi,* маiм заступнiкам i абаронцам,* маёю выратавальнаю зоркаю* як у жыццi так i пасля смерцi. Амэн.

Серада

Малiтва да святога Юзафа

Святы Юзэфе, з Провiду Божага апякуне Найсвяцейшай Сям'i,* беражы нас,* выбранае патомства Езуса Хрыста.* Аддаляй ад нас усялякiя памылкi i спакусы.* Магутны наш Заступнiк перад Богам,* прыйдзi да нас ласкава з нябеснаю дапамогаю ў змаганнi з сiламi цемры,* i як Ты выратаваў дзiця Езуса ад небяспекi,* пагражаючай Ягонаму жыццю,* так цяпер, баранi святы Касцёл Божы ад варожых подступаў i ўсялякiх перашкодаў.* Атуляй кожнага з нас нястомнай апекай,* каб мы па Твайму прыкладу* i Тваёй дапамогай падтрыманыя,* маглi жыць у святасцi,* памерцi набожна* i атрымаць вечнае шчасце ў небе.* Праз Хрыста, Пана нашага.* Амэн.

Чацвер

Малiтва аб святарскiх i законных паклiканнях.

Пане Езу Хрысце, Найвышэйшы Божы пастыр,* Ты паклiкаў апосталаў* i ўчынiў iх вястунамi Добрай Навiны,* схiлi да сябе гарачыя i прыстойныя сэрцы маладых людзей,* учынi iх сваiмi паслядоўнiкамi.

Учынi, каб падзялялi Тваё жаданне паўсюднага збаўлення,* заўважалi маленнi братоў i сясцёр усяго свету аб дары веры i ўзаемнай любовi.* Адказваючы на Твой заклiк,* няхай працягваюць мiсiю ўзрастання Касцёла,* i стануць соллю зямлi.

Твой мiласцiвы поклiч звярнi да сэрцаў дзяўчын,* чыстых i велiкадушных.* Адары iх прагненнем евангельскай дасканаласцi,* пасвячэння справам Касцёла i Евангелля,* i чынення дабра патрабуючым людзям.

Валадарка Свету i Мацi Касцёла,* вазьмi ў свaе рукi нашую малiтву* аб шматлiкiх i добрых святарскiх i законных паклiканнях.* Прадстаў iх Сыну Свайму, Езусу Хрысту, нашаму Пану.* Якi жыве i валадарыць з Богам Айцом у еднасцi Духа Святога,* Бог, праз усе вякi вечныя.* Амэн.

Альбо:

Малiтва аб паклiканнях.

Да Цябе звяртаемся, Мацi Касцёла.* Да Цябе, якая Сваiм Fiat* – Няхай мне станецца паводле Твайго слова* – адчынiла дзверы для прысутнасцi Хрыста ў свеце,* у гiсторыi i ў душах,* прымаючы ў пакорным маўчаннi i з поўнай адданасцю* поклiч Найвышэйшага. 

Учынi, каб многiя,* таксама i сёння, змаглi пачуць заклiк Твайго Сына: «Iдзi за Мною».* Учынi, каб адважылiся на мужнасць i пакiнулi свае сем'i,* сваю прафесiйную дзейнасць,* зямныя надзеi i вырушылi за Хрыстом* шляхам, якi Ён нам паказаў.

Выцягнi Сваю матчыну далонь над мiсiянерамi,* рассеянымi па ўсiм свеце,* над законнiкамi i законнiцамi,* над усiмi, хто дбае аб людзях старых, хворых, непаўнаспрауных, сiротах,* над усiмi тымi, якiя  займаюцца навучаннем,* над членамi свецкiх iнстытутау,* над цiхiмi пачынаннямi добрых спраў,* над усiмi хто жыве ў кляўзуры* верай i любоўю, выпрашаючы збаўленне свету.* Амэн.

(Ян Павел II, на Сусветны Дзень Малiтваў аб паклiканнях, 1998)

Альбо:

Малiтва аб умацненнi ў паклiканнi

Пане, Ты паклiкаў святога Францiшка з Асыжу да евангельскай дасканаласцi,* дазволь таксама i мне пачуць нястомны клiч свету, просячага любовi.* Улi ў сэрца маё ласку,* каб я хацеў дзялiць з Табою прагненне збаўлення кожнага чалавека.
Дапамажы мне ясна распазнаць дарогу майго жыцця.
Захавай мяне Божа,* ад пагарды поклiчам Тваiм* i адвагi дадай мне,* каб я, як святы Францiшак* iшоў за Табою, несучы людзям Супакой i Дабро.

Альбо:

Малiтва за святароў

Марыя,* Мацi Езуса Хрыста i Мацi святароў,* прымi ад нас гэты тытул, як ушанаванне мацярынства Твайго.* Разам з Табою Багародзiца Дзева,* хочам кантэпляваць Святарства Сына Твайго i сыноў Тваiх.

Мацi Хрыстова,* Ты Месii-Святару дала людзкое цела,* каб Дух Святы намасцiў Яго для збаўлення бедных i пакаяўшыхся* – Мацi Збавiцеля,* захавай святароў у сэрцы Тваiм i ў Касцёле.

Мацi веры,* Ты ў святыню прынясла Сына Чалавечага,* спаўненне абяцанняў Айца* – Арка Запавету,* аддавай Айцу, на хвалу Ягоную, святароў Сына Твайго.

Мацi Касцёла,* разам з вучнямi ў вячэрнiку,* Ты малiлася да Духа Святога за новы народ i яго пастыраў* – Каралева Апосталаў,* вымалi ў Бога дары патрэбныя для стану святарскага.

Мацi Езуса Хрыста,* Ты была з Iм ад пачатку жыцця Яго i падчас Яго паслугi,* Ты ў натоўпе шукала Яго калi вучыў,* была з Iм, калi быў узнесены над зямлёю,* вынiшчаны адзiнаю i вечнаю ахвяраю,* абок Цябе, як Твой сын, быў Ян* – Мацi Святароў,* атулi Сваiм матчыным плашчом узрастанне ў ласцы кожнага паклiканага,* будзь дапамогаю Тваiм сынам у ix жыццi i ў служэннi.* Амэн.

(Ян Павел II,  Ап. адг. „Pastores dabo vobis”)

Пятнiца   

Лiтанiя да Найсвяцейшага Iменi Езус

Kipыe, элейсон - Хрыстэ, элейсон, Кiрые, элейсон.

Езу, пачуй нас - Езу, выслухай нас.
Ойча з неба, Божа - змiлуйся над намi.

Сыне, Адкупiцель свету, Божа.

Духу Святы, Божа.

Святая Тройца, Адзiны Божа.

Езу, Сыне Бога жывога,

Езу, адлюстраванне Айца,

Езу, яснасць святла вечнага,

Езу, Валадару хвалы,

Езу, сонца справядлiвасцi,

Езу, Сыне Mapыi Панны,

Езу, наймiлейшы,

Езу, найцудоўнейшы,

Езу, Божа моцны,

Езу, Ойча будучага свету,

Езу, вястуне вялiкай рады,

Езу, наймагутнейнiы,

Езу, найцярплiвейшы,

Езу, найпаслухмянейшы,

Езу, цiхi i пакорны сэрцам,

Езу, ўзор чысцiнi,

Езу, якi любiш нас,

Езу, Божа спакою,

Езу, даўца жыцця,

Езу, ўзор цнотаў,

Езу, якi прагнеш душ нашых,

Езу, Божа наш,

Езу, прытулак наш,

Езу, Ойча ўбогiх,

Езу, скарбе верных,

Езу, добры Пастыр,

Езу, святло праўдзiвае,

Езу, мудрасць спрадвечная,

Езу, дабрыня бязмежная,

Езу, дарога i жыцце нашае,

Езу, радасць Анелаў,

Езу, валадар Патрыярхаў,

Езу, настаўнiк Апосталаў,

Езу, вучыцель Евангелiстаў,

Езу, мужнасць Мучанiкаў,

Езу, святло Веравызнаўцаў,

Езу, чыстасць паннаў,

Езу, карона ўсiх Святых,

Будзь да нас мiласцiвы, ­ змiлуйся над намi Езу

Будзь да нас мiласцiвы, ­ выслухай нас Езу

Ад усяго злога, ­ выбаў нас Езу

Ад граху ўсялякага,

Ад гневу Твайго,

Ад подступаў шатана,

Ад духа нячыстасцi,

Ад смерцi вечнай,

Ад занядбання  натхненняў Тваiх,

Праз таямнiцу святога ўцелаўлення Твайго,

Праз нараджэнне Тваё,

Праз дзяцiнства Тваё,

Праз найсвяцейшае жыццё Тваё,

Праз труды Твае,

Праз крывавы пот i муку Тваю,

Праз крыж i пакiнутасць Твае,

Праз знясiленасць Тваю,

Праз смерць i пахаванне Тваё,

Праз уваскрэсенне Тваё,

Праз унебаўшэсце Тваё,

Праз Тваё ўстанаўленне Найсвяцейшай Эўхарыстыi,

Праз радасцi Твае,

Праз хвалу Тваю. - выбаў нас Езу
Баранку Божы, якi бярэш на ся6е грахi свету

· даруй нам Езу

Баранку Божы, якi бярэш на ся6е грахi свету

· выслухай нас Езу

Баранку Божы, якi бярэш на ся6е грахi cвету

            - змiлуйся над намi Езу

К: Езу пачуй нас
У: Езу выслухай нас

К: Молiмся: Пане Езу Хрыстэ, Ты сказаў: “Прасiце i aтрымаеце, шукайце i знойдзеце, стукайце i будзе дчынена вам ” + дай нам, просiм, адчуць любоў Тваю,* каб мы ўсiм сэрцам, словамi i ўчынкам любiлi Цябе i нiколi не пераставалi хвалiць Ця6е.* Адары нас, Пане Езу, бояззю i бясконцай любоўю да Святога Iмя Твайго,* бо Ты нiколi не пакiдаеш без апекi тых, каго ўзмацняеш у трываласцi любовi Сваёй.* Якi жывеш i валадарыш на векi вечныя

У: Амэн.

Субота

Акт прысвячэння Беззаганнай святога Максiмiлiяна Кольбэ

О Беззаганная Дзева – неба i зямлi Валадарка.* Прытулак грэшнiкаў i Мацi наша Наймiласцiўшая,* Табе Бог увесь парадак мiласэрнасцi даручыў.* Я грэшнiк нягодны, да стопаў Тваiх пакорна схiляюся i прашу,* каб мяне ўсяго i поўнасцю за рэч i ўласнасць сваю прыняць захацела,* i ўчынiла са мною, разам з усiмi ўладамi душы маёй i цела,* i з усiм жыццём маiм, смерцю i вечнасцю,* тое, што толькi Табе спадабаецца.* Выкарыстай таксама, калi захочах, мяне ўсяго,* без усялякай абумоўленасцi,* для здзяйснення сказанага аб Табе:* Яна раздавiць галаву яго,* а таксама: усе ерасi сама знiшчыла ва ўсiм свеце,* каб у Тваiх беззаганных i наймiласцiўшых руках,* я стаўся прыдатнаю прыладаю* для ўкаранення i ўзросту хвалы Тваёй* ў шматлiкiх загубленых i абыякавых душах,* i такiм чынам для распаўсюджвання Валадарства Найсвяцейшага Сэрца Езуса,* бо дзе б Ты нi вайшла,* там ласку навяртання i асвячэння выпрашваеш,* i праз рукi Твае,* усялякiя ласкi з Найсалодшага Сэрца Езуса на нас сплываюць.

К: Дазволь нам хвалiць Цябе, Панна Найсвяцейшая
У: i моц дай нам процi ворагаў Тваiх.

О Марыя, без граху пачатая, малiся за нас, хто ў Цябе паратунку шукае,* i за ўсiх тых, хто яго ў Цябе не шукае,* а асаблiва за ворагаў Касцёла святога i даручаных Табе.

Альбо:
Антыфона

Святая Панна Марыя,* сярод жанчын на ўсiм свеце не нарадзiлася падобная да Цябе,* Дачка i Слуга Найвышэйшага Валадара, Айца Нябеснага,* Мацi Найсвяцейшага Пана нашага Езуса Хрыста.* Заручаная Святому Духу,* малiся за нас разам са Святым Мiхалам Арханёлам,* i ўсiмi моцамi нябеснымi, i ўсiмi святымi,* да Твайго Найсвяцейшага, Умiлаванага Сына,* Пана нашага i Настаўнiка.* Амэн.

(св. Францiшак, Набажэнства да Мукi Панскай)
Альбо:

Прывiтанне Благаславёнай Дзевы Марыi
Вiтай Панi, святая Каралева,

святая Багародзiца, Марыя.

Ты – Дзева, учыненая Касцёлам i Айцом Найсвяцейшым з неба выбраная,

Цябе Ён асвяцiў,

з Найсвяцейшым, Умiлаваным Сынам Сваiм,

i Духам Святым, Суцяшыцелем.
У Табе была i ёсць уся поўня ласкi i ўсялякае дабро.

Вiтай, Палац Яго,

Вiтай, Святыня Яго,

Вiтай, Дом Яго.

Вiтай, Покрыва Яго,

Вiтай, Служка Яго,
Вiтай, Мацi Яго.

У: i вы ўсе святыя цноты,* якiя Дух Святы ласкаю i светам сваiм* улiвае ў сэрцы верных,* каб вы з няверных учынiлi верных Богу.* Амэн.

(святы Францiшак, Прывiтанне Благаслаўлёнай Дзевы Марыi)

Альбо:

Tota pulchra es, Maria.

Tota pulchra es, Maria.

Et macula originalis non est in te.

Et macula originalis non est in te.

Tu gloria Jerusalem.

Tu laetitia Israel.

Tu honorificentia populi nostri.

Tu advocata peccatorum.

0 Maria, o Maria.

Virgo prudentissima.

Mater clementissima.

Ora pro nobis.

Intercede pro nobis ad Dominum lesum Christum.

V: In conceptione tua, Virgo, immaculata fuisti.

R: Ora pro nobis Patrem, cuius Filium peperisti.

V: Oremus: Deus, qui per immaculatam Virginis conceptionem dignum Filio tuo habitaculum praeparasti; + quaesumus, ut qui ex morte eiusdem Filii tui praevisa earn ab omni labe praeservasti, * nos quoque mundos eius intercessione ad Te pervenire concedas. * Per eundem Christum Dominum nostrum. 

R: Amen.

Альбо:

О Дзева, Надзея наша, малiтвы Тваёй аслонай,* усiх нас баранi, Заступнiца наша.

Альбо:

Малiтва да Мацi Божай Будслаўскай

Мацi Божая Будслаўская, наша Панi i Каралева,* мы, Твае падданыя,* схiляючы пакорна перад Табою галовы,* абяцаем, што заўсёды i ўсюды будзем вернымi Богу,* Сыну Твайму, нашаму Збавiцелю,* вернымi Табе i Касцёлу. 

З бязмежным даверам аддаем Табе ў апеку нас самiх,* нашыя сем’i,* нашыя парафii i нашыя дыяцэзii,* наш касцёл на Беларусi.
Аддаем Табе ў апеку нашых дзяцей,* нашу моладзь, дарослых,* а асаблiва хворых, церпячых, слабых, адзiнокiх,* старых, пакiнутых, сiрот* i ўсiх, каму патрэбная дапамога, падтрымка i абарона.

Апякунка наша,* Каралева наша,* дапамагай нам, кiруй намi, апякуйся намi.

Тваёй абароне аддаемся, святая Мацi Божая.* Амэн.

Альбо:

Малiтва да святога Максiмiлiяна Кольбэ

Божа, Ты распалiў сэрца святога Максiмiлiяна,* любоўю да Беззаганнай Панны Марыi* i напоўнiў яго ахвярнай руплiвасцю аб збаўленнi душаў* i любоўю да блiжняга.* Учынi, просiм, каб праз яго пасрэднiцтва,* працуючы для хвалы Тваёй i для дабра блiжнiх,* мы станавiлiся падобнымi да Твайго Сына* ва ўсе днi нашага жыцця.* Якi з Табою жыве i валадарыць, у еднасцi Духа Святога.* Праз усе вякi вечныя.* Амэн.

Альбо:

Малiтва да святога Максiмiлiяна Апостала Беззаганнай

Святы Максiмiлiяне! – святлом Духа Святога асвечаны,* ты шмат людзей накiраваў да iдэалаў святасцi,* адначасова даючы разнастайныя прыклады евангелiзацыi* дзеля пашэрэння Валадарства Божага ва ўсiм свеце.* У лучнасцi з Беззаганнай вымалi нам святло i сiлу,* каб мы здолелi ўсiм рабiць дабро* i каб залучалi ўсiх,* а асаблiва дзяцей i моладзь,* да праўды i любовi Хрыстовай.

Святы Максiмiлiяне!* – паслядоўца Божага Настаўнiка Езуса,* Адкупiцеля чалавека,* стаўшага дзеля нас Баранкам Ахвярным,* ты дабраахвотна даў сябе ў ахвяру за брата-вязня ў канцэнтрацыйным лагеры,* заступiся за нас перад Богам i аб ласцы Яго прасi,* каб мы святасцю палымнеючы,* маглi iншым раздаваць сваё жыццё,* для памнажэння Супакою i Дабра ў людзкiх сэрцах,* у сямейных i законных дамах,* у Бацькаўшчыне нашай* i ва ўсiх iншых краях.* Праз Хрыста Пана нашага.* Амэн.

iншыя малiтвы на выбар

Сэквенцыя да Духа Святога

Прыйдзi, Духу Святы,* Пашлi з неба ўзяты, * Свету Твайго струмень.* Прыйдзi, Ойча ўбогiх,* Даўца ласкаў многiх,* Прыйдзi, свет сумленняў.

З гасцей наймiлейшы,* Сэрцаў асалода,* Душаў прахалода.* У працы дапамога,* Вада ў спякоту,* Плачу суцяшэнне.

Ты - Свет найсвяцейшы,* Асвячаеш сэрцы,* Моц сваю ўсяляеш.* Без Твайго натхнення,* Што сярод стварэнняў? –* Цернi ды пакута.

Змый, што несвятое,* Палi, што засохла,* Вылеч раны сэрца.* Нахiлi, што горда,* Разагрэй, што цвёрда,* Вядзi заблуканых.

Дай Тваiм вызнаўцам,* Каб больш не баяцца,* Сем Тваiх дароў:* Мужнасцi заслугу,* Вянец перамогi,* Дай без меры шчасце. Амэн

Малiтва аб абнаўленнi жыцця

О Дух Святы,* Ты ажыўляеш кожнае жыццё Богу пасвечанае!*

Ты дазваляеш людзям сённяшняга свету* пачуць i зразумець поклiч Евангелля,*

Ты нястомна ўкладаеш у iх сэрцы адказ на гэты заклiк,*

Прыйдзi, каб у нас аднавiць дух цалкавiтага аддання Богу ў Тройцы Адзiнаму:*

Напоўнi нас сапраўднай любоўю,* павялiч яе без меры, каб яна магла ўсё прaнiкнуць.*

Адкрый мае вочы на тое, што людзкое,* каб яго напоўнiць тым, што Божае.*

Злучы нас з Хрыстом нявiнным, бедным i паслухмяным,* каб мы iдучы за iм,* ва ўсiм мелi прыклад святога Айца нашага Францiшка.
Ўвядзi нас больш рашуча ўжыццё паўсюднага Касцёла.*

Учынi, каб мы прaз шчырае пакаянне* разам з Табою да канца былi адданыя справе збаўлення* i асвячэння свету.* Амэн.

Малiтва апостала да Духа Святога

Дух Святы, Божа!* У Езусе i ў Табе я станаўлюся дзiцём Божым.* Ты чынiш мяне хрысцiянiнам.* Ты адорваеш мяне жыццём звышнатуральным.* Ты сапраўдная, найглыбейшая крынiца,* аснова маёй малiтвы i апостальства майго.* Адары мяне прагненнем служыць Богу i людзям у Касцёле.* Учынi мяне прыладаю любовi Тваёй,* якая дае з сябе, дапамагае i служыць.* Памажы мне быць верным,* заўсёды гатовым прыняць дзеянне Тваё ва мне,* паслухмяным быць волi Тваёй,* незалежна ад таго, колькi разоў Ты захочаш паслужыцца мною, для дабра iншых.* Вядзi мяне, Дух Святы,* дзейнiчай ўва мне i праз мяне ў свеце, спрагнёным прысутнасцi Тваёй* i збаўлéннай дзейнасцi Тваёй.* Малiся ўва мне, працуй ўва мне,* i ва мне яўляй мiласць Тваю.* Прашу Цябе, Дух Святы.* Амэн. (Аллелюя)

Малiтва Опцiнскiх старцаў.

Пане,* дай мне ў супакоi духоўным прыняць усё, што прынясе мне сённяшнi дзень.* Дай мне цалкам аддацца волi Тваёй Святой.* На кожны час гэтага дня ва ўсiм настаў i падтрымай мяне.* Якiя б нi атрымаў я весткi на працягу дня,* навучы прыняць iх са спакойнаю душой i цвёрдым перакананнем, што на ўсё Святая воля Твая.* Ва ўсiх маiх учынках i словах кiруй маiмi думкамi i пачуццямi.* Ва ўсiх непрадбачаных выпадках ня дай мне забыць, што ўсё дадзена Табою.* Навучы мяне шчыра i разумна паводзiць сябе з кожным членам маёй сям'i,* нiкога не засмучаць i нiкога не саромiць.* Пане, дай мне моц вытрымаць стому сённяшняга дня i ўсе падзеi на працягу яго.* Кiруй маёй воляй i навучы мяне малiцца,* спадзявацца, верыць, любiць,* цярпець i прабачаць. Амэн.

Малiтва па заступнiцтву святой Клары

Божа, Падаўча супакою i Крынiца любовi,* Ты святую Клару, заручаную Табе,* дзiвоснай мiласцю да блiжнiх, адарыць меў ласку,* памажы i нам, просiм,* каб мы, праз заслугi i заступнiцтва яе,* у любовi да Цябе ўмацаваныя* нiколi не аддалiлiся ад Цябе.* Прaз Хрыста, Пана нашага.* Амэн.

Альбо:

Мiласэрны Божа,* Тваёю ласкаю святая Клара ўмiлавала беднасць,* праз яе заступнiцтва, дапамажы нам,* каб жывучы ў беднасцi духа, згодна з навукай Хрыстовай,* мы дайшлi да сузiрання Цябе ў Валадарстве нябесным.* Праз Хрыста, Пана нашага.*  Амэн.

Малiтва па заступнiцтву благаславёнага Рафала Хылiнскага

Божа, Ты сэрца благаславёнага айца Рафала,* святара ў францiшканскiм законе,* напоўнiў звышнатуральнай любоўю да бедных, хворых i няшчасных.* Учынi, па яго заступнiцтву,* каб мы па прыкладу мiласэрнага Хрыста,* былi моцнымi ў веры, надзеi i любовi,* адныя другiх цяжары насiлi,* i гэтак споўнiлi запаведзi Евангелля падчас нашай пiлiгрымкi з зямлi да неба.* Прaз Хрыста, Пана нашага.* Амэн.

Малiтва па заступнiцтву благаславёнага Яна Дунса Шкота

Ойча Нябесны,* Ты ўчынiў благаславёнага Яна Дунса Шкота,* праз яго жыццё i вучэнне,* знакамiтым сведкам Тваёй Боскай любовi,* якую Ты ахвяраваў нам у чалавецтве Твайго сына.* Дазволь нам зразумець тое, чаму ён навучаў* i наследаваць тоё, што пацвердзiў жыццём сваiм.* Просiм Цябе аб гэтым, праз Езуса Хрыста,* Твайго Сына, нашага Пана.* Якi з Табою жыве i валадарыць у еднасцi Духа Святога,* Бог праз усе вякi вечныя.* Амэн.

Малiтва да благаславёных Ахiлеса i Германа

Божа, наш Ойча,* якi ў сваiм Сыну ўкрыжаваным i ўваскрослым даеш нам крынiцу жыцця i святасцi,* надзеi i радасцi,* супакою i дабра,* услаўляем перамогу Тваiх дароў, аб’яўленых у мучэнстве Тваiх слуг:* благаславёных Ахiлеса i Германа* святароў з закону святога Францiшка* ў час другой сусветай вайны.* Пакорна просiм Цябе,* давядзi нас пры iх заступнiцтве да бляску евангельскай праўды, якая не ведае зняволення i здрады,* а таксама распалi полымя серафiмскай любовi,* якая ўсё выносiць i вытрымлiвае,* каб мы з надзеяй i без страху,* крочылi дарогамi трэцяга тысячагоддзя веры ў Тваiм Касцеле.* Праз Хрыста Пана нашага. Амэн.

Малiтва да святога Арханёла Мiхала

Святы Мiхале Арханёле,* будзь нам успамогай ў змаганнi* супраць спакусы i пастак злога духа, будзь нам абаронай.* Няхай Бог яго пагромiць,* пакорна аб гэтым прoсiм,* а Ты, Князю Войска Нябеснага,* моцаю Божаю, скiнь у пекла шатана i iншых злых духаў,* якiя на згубу душаў снуюць па свеце.* Амэн.

4 Ойча наш… Хвала Айцу…
(аб бэатыфiкацыi i кананiзацыi ў Законе)

5 Iнтэнцыя малiтвы за нашых сябраў i дабрадзеяў

6 Iнтэнцыi прынагодныя

7 Асобы рахунак сумлення

9 Заканчэнне

К: Благаславёнае няхай будзе

У: святое i Беззаганнае Пачацце Найсвяцейшай Панны Марыi, Мацi Божай.* Кланяемся Табе, Хрысце i благаславiм Цябе,* бо праз крыж Твой Святы адкупiў свет.* Найсвяцейшае Сэрца Езуса,* змiлуйся над намi.

Малiтвы вячэрнiя
Варыянт I
К: Кланяемся Табе, Хрысце*

У: i благаславiм Цябе,* бо праз крыж Твой Святы адкупiў свет.* Найсвяцейшае Сэрца Езуса,* змiлуйся над намi.

Ойча наш, каторы ёсць у небе.* Свяцiся iмя Тваё.* Прыйдзi валадарства Тваё.* Будзь воля Твая, як у небе, так i на зямлi.* Хлеба нашага штодзённага дай нам сёння.*  I адпусцi нам грахi нашыя,* як i мы адпускаем вiнаватым нашым.* I не ўводзь нас у спакусу,* але збаў нас ад злога.* Амэн. 

Вiтай, Марыя, поўная ласкi, Пан з Табою,* благаславёная Ты мiж жанчынамi* i благаславёны плод улоння Твайго, Езус.* Святая Марыя, Мацi Божая,* малiся за нас, грэшных,* цяпер i ў хвiлiну смерцi нашай.* Амэн.  

Веру ў Бога Айца Усемагутнага, Стварыцеля неба i зямлi.* I ў Езуса Хрыста, Сына Яго Адзiнага, Пана нашага,* якi быў пачаты ад Духа Святога, нарадзiўся з Дзевы Марыi,* замучаны пры Понцкiм Пiлаце, укрыжаваны, памёр i быў пахаваны;* зышоў да адхланi, трэцяга дня ўваскрос,* узышоў на неба, сядзiць праваруч Бога Айца Усемагутнага,* адтуль прыйдзе ў хвале судзiць жывых i памерлых.* Веру ў Духа Святога,* святы Касцёл каталiцкi,* еднасць святых,* адпушчэнне грахоў,* уваскрашэнне цела,* жыццё вечнае.* Амэн. 

У дабрынi сваёй бясконцай* паблагаславi мяне, о Найсалодшае Сэрца Езуса,* i прымi падзяку за ўсе ласкi ў гэты дзень атрыманныя ад Цябе.* Са скрухаю перапрашаю за ўсе грахi мае i нявернасць прад Табою,* i спадзяюся Твайго прабачэння.* Вера, Надзея i Любоў мая – ўсё гэта Тваё.* Прагну заснуць i адпачываць праняты любоўю да Цябе,* каб ранiцаю зноў абудзiцца ў мiласцi Тваёй.* Амэн
Памятай, о Найсвяцейшая Панна Марыя,* што нiколi не здаралася,* каб пакiнула таго, хто да Цябе ўцякае,* Цябе на дапамогу клiча,* Тваёй апекi просiць.* Гэтым даверам натхнёны,* да Цябе, о Панна над Паннамi i Мацi наша iмкнуся,* да Цябе прыходжу,* перад Табою, грэшны, плачучы, стаю.* О Мацi Слова, не пагарджай словамi маiмi,* але пачуй iх ласкава і выслухай.* Амэн.

Праз Тваё Святое i Беззаганнае Пачацце,* о Найсвяцейшая Панна Марыя,* ачысцi сэрца, цела i душу маю.* Амэн.

Анёле Божы, дружа мой,* Ты заўсёды будзь са мной.* Рана, ўвечар i ўначы, будзь ласкаў мне памагчы.

Вечны адпачынак дай iм, Пане,* а святло вечнае няхай iм свецiць. (3 разы)

Няхай адпачываюць у супакоi вечным.* Амэн.

Езус, Марыя, святы Юзэфе,* вам аддаю сэрца i душу маю.* Езус, Марыя, святы Юзэфе,* будзьце са мною пры кананнi.* Езус, Марыя, святы Юзэфе,* няхай пры вас у спакоi аддам духа майго.* Найсалодшы Езу, ня будзь для мяне суддзёю нелiтасцiвым, але мiласэрным Збаўцам.

+ У iмя Айца i Сына i Духа Святога.* Амэн.
К: Благаславёнае няхай будзе
У: святое i Беззаганнае Пачацце Найсвяцейшай Панны Марыi, Мацi Божай.* Кланяемся Табе, Хрысце i благаславiм Цябе,* бо праз крыж Твой Святы адкупiў свет.* Найсвяцейшае Сэрца Езуса,* змiлуйся над намi.

Варыянт II
К: Пакланяемся Табе, Пане Езу Хрысце,*

У: тут i ва ўсiх святынях Тваiх,* якiя ёсць ва ўсiм свеце* i благаславiм Цябе,* бо праз святы крыж Ты адкупiў свет.

(св. Францiшак, тэстамент 5)
Рахунак сумлення
Ойча наш…

Вiтай Марыя…

Веру ў Бога…

Усемагутны,* Найсвяцейшы i Найвышэйшы Божа,* Ойча Святы i справядлiвы,* Пане неба i зямлi Валадару,* дзеля Цябе самога, падзяку Табе складаем,* бо воляю Тваёй святою i праз Адзiнага Сына Твайго,* Ты з Духам Святым даў iснаванне ўсялякай iстоце духоўнай i цялеснай,* а нас стварыў па вобразе i падабенстве Тваiм,* i паставiў у раi.* Мы аднак жа ўпалi па сваёй вiне.* Дзякуем Табе,* бо як стварыў Ты нас праз Сына Твайго,* так праз мiласць Тваю святую,* якую нас умiлаваў,* Ты справiў, што Ён, сапраўдны Бог i сапраўдны Чалавек,* нарадзiўся з усяслаўнай Панны,* благаславёнай, святой Марыi,* i праз Яго крыж, i кроў, i смерць* Ты захацеў нас адкупiць з няволi.* Дзякуем Табе,* бо Твой Сын прыйдзе ў хвале i велiчы сваёй,* каб скiнуць у агонь вечны праклятых,* якiя не чынiлi пакуты i не пазналi Цябе,* i каб абвясцiць усiм* якiя Цябе пазналi i шанавалi, i служылi Табе ў пакуце:* Iдзiце благаславёныя Айца майго,* вазьмiце валадарства, прыгатаванае вам ад пачатку свету.*    Мы ж браты меньшыя, слугi нягодныя,* пакорлiва просiм i молiм,* каб мы ўсе непахiсна трывалi ў сапраўднай веры i пакуце,* бо iнакш нiхто не можа атрымаць збаўлення.* Амэн.

(св. Францiшак: Незатверджаная рэгула 23, 1 – 4.7)

Святая Панна Марыя,* сярод жанчын на ўсiм свеце не нарадзiлася падобная да Цябе,* Дачка i Слуга Найвышэйшага Валадара, Айца Нябеснага,* Мацi Найсвяцейшага Пана нашага Езуса Хрыста.* Заручаная Святому Духу,* малiся за нас разам са Святым Мiхалам Арханёлам,* i ўсiмi моцамi нябеснымi, i ўсiмi святымi,* да Твайго Найсвяцейшага, Умiлаванага Сына,* Пана нашага  i Настаўнiка.* Амэн.

(св. Францiшак, Набажэнства да Мукi Панскай)
Благаславiм Пану,* Богу жывому i праўдзiваму,* заўсёды хвалу i чэсць,* благаславенства* i ўсялякае дабро аддаваць Яму будзем.* Амэн. Амэн.* Няхай так станецца.* Няхай станецца. 

 (св. Францiшак, Набажэнства да Мукi Панскай)

(Гвардыян, альбо кантар)


Слухайце, сыны Божыя i браты мае, паслухайце словаў маiх. Прыхiлiце вуха сэрца вашага i голасу Сына Божага паслухмянымi будзьце. Загады Ягоныя ў сэрцы сваiм захоўвайце i парады Ягоныя дасканала выконвайце. Праслаўляйце Яго, бо Ён добры i ўзвышайце Яго ўчынкамi вашымi; бо на тое паслаў Ён вас па ўсяму свету, каб вы сваiм словам i чынам сведчылi голасу Яго, i прывялi ўсiх да пазнання, што няма Ўсемагутнага, апрача Яго. Трывайце ў навуцы i ў святым паслушэнстве, тое, што абяцалi Яму, выканайце з добрым i моцным намерам. Як з сынамi абыходзiцца з вамi Пан Бог. Малю вас ўсiх, браты, цалуючы ногi вашыя, з усёй любоўю на якую я толькi здольны, каб вы з усёю бояззю i пашанаю, хвалiлi i праслаўлялi Найсвяцейшыя Цела i Кроў Пана нашага Езуса Хрыста, бо ў iм тое, што на зямлi i тое, што на небе, супакой атрымала i паядналася з Усемагутным Богам. Благаславёныя вы ад Пана, хто так учынiць i Пан на вякi прабудзе з вамi.

У: Амэн.

(з паслання св. Францiшка да усяго закону)

Альбо:

О наймiлейшыя браты i на вякi благаславёныя сыны, паслухайце мяне, пачуйце голас Айца свайго:* Вялiкае мы абяцалi, але яшчэ большае нам абяцана.* Захаваем жа гэтыя рэчы, а iмкнуцца будзем да нябесных.* Кароткая ўцеха – кара вечная.* У меру пакута – хвала бясконцая.* Шмат паклiканых – мала выбраных.* Кожнаму адплата.* Браты, пакуль яшчэ маем час, будзем жа чынiць дабро.

(заклiк святога Айца нашага Францiшка да братоў)  

+ У iмя Айца i Сына i Духа Святога.* Амэн.

К: Благаславёнае няхай будзе

У: святое i Беззаганнае Пачацце Найсвяцейшай Панны Марыi, Мацi Божай.* Кланяемся Табе, Хрысце i благаславiм Цябе,* бо праз крыж Твой Святы адкупiў свет.* Найсвяцейшае Сэрца Езуса,* змiлуйся над намi.

Малітвы да святога Антонія Падуанскага
Малітва аб святым хрысціянскім жыцці

О святы Антоні, узор вялікай святасці, дапамажы мне быць сапраўдным хрысціянінам, жыць у ласцы Божай і быць заўсёды верным абяцанням хросту. Ты бачыш, колькі цяжкасцяў і небяспекі вакол мяне. Дапамажы мне перамагчы ўсе спакусы злога і мае грахоўныя схільнасці і даруй мне сілу заўсёды мужна сведчыць аб маёй веры. Учыні маё сэрца здольным любіць Бога больш за ўсё на свеце і гатовым падпарадкавацца святой волі Пана, нават калі для гэтага будуць патрэбныя ахвяры і пазбаўленні. Адкрый маю душу для шчырай і шчодрай любові да маіх братоў і сясцёр, учыні, каб я ніколі не замыкаўся ў сабе, але быў гатовы служыць бліжняму, суцешыць церпячага, дапамагчы таму хто ў патрэбе. Будзь маім заступнікам, натхняй мяне прыкладам твайго жыцця, каб я мог жыць і памерці ў ласцы і згодзе з Богам. Амэн.

Малітва перад абразом св. Антонія

О святы Антоні, звяртаюся да цябе ў сваёй патрэбе. Твая дабрыня поўная спагады, ты суцяшаеш усякага, хто звяртаецца да цябе. Будзь маім заступнікам перад Богам, прасі ад майго імя Айца Міласэрнага і вымалі для мяне ласку, якой я так патрабую...

Я знаю, наколькі слабая мая вера, але твая вера чыніла цуды.Свяёй пропаведдзю ты абудзіў веру ў сэрцах шматлікіх людзей. Ажыві і маю веру, учыні яе больш моцнай і чыстай.

Ты, які жыў евангельскім жыццём, дапамажы мне зрабіць маё жыццё больш хрысціянскім, каб я стаў годным сынам Айца Нябеснага.

Святы Антоні, паспяшайся на дапамогу маёй слабасці, засцеражы ад хвароб і небяспекі маю душу і цела, дапамажы мне заўсёды давяраць Богу, асабліва падчас выпрабаванняў і няшчасцяў. Блаславі маю працу, маю сям'ю, вымалі для нас міласэрнасць да бедных і патрабуючых.

Мой апякун, узнагародзь мяне за давер, якоі я заўсёды ўскладаў на Тваё заступніцтва перад Богам. Амэн.
Малітва аб Божым блаславенні

Божа, Ойча добры і міласэрны, які ўчыніў святога Антонія сведкм Евангелля і пасланцам супакою сярод Твайго народу, пачуй малітву, з якой мы звяртаемся да Цябе праз яго заступніцтва. Асвяці кожную сям'ю, дапамажы ёй узрастаць у веры, захавай у ёй адзінства, спакой і дабрадушнасць. Блаславі нашых дзяцей і апякуй нашу моладзь. Прыйдзі на дапамогу ўсім, хто знаходзіцца ў хваробе, пакуце і адзіноце. Умацуй нас у нашых штодзённых справах, дорачы нам Сваю любоў. Праз Хрыста, Пана нашага. Амэн.
Малітва за хворага
Св. Антоні, ты заўсёды дапамагаў тым, хто звяртаўся да цябе за дапамогай; вельмі прашу цябе аб пэўным хворым чалавеку, які мне дарагі.

Прашу цябе аб ласцы аздараўлення для яго (яе), калі на гэта ёсць воля Божая, або аб палягчэнні яго (яе) пакутаў, а таксама аб тым, каб у яго (яе) хапіла сіл трываць гэтыя пакуты на хвалу Бога ў адзінстве з Езусам Укрыжаваным.

Ты, які ў сваім жыцці заўсёды быў сябрам для тых, хто ў патрэбе і з любоўю здзяйсняў для іх цуды; не пакідай нас без сваёй апекі, суцеш нашыя сэрцы і дапамажы нам трываць нашыя цялесныя і душэўныя пакуты так, каб заслужыць жыццё вечнае. Амэн.

 Малітва за дабрадзеяў I
Св. Антоні, які знаходзішся ў яднанні з Панам, прашу цябе заступацца перад Богам за ўсіх людзей, што мяне любяць і што робяць мне дабро. Памятай таксама аб тых, хто ў мінулым аказваў мне сваю дабрыню, дапамогу і суцяшэнне. Няхай Пан ажыццявіць усе іх імкненні і жаданні і шчодра ўзнагародзіць іх вялікадушнасць у жыцці зямным і вечным. Амэн.

 Малітва аб навяртанні дарагога нам чалавека

Св. Антоні, ты прысвяціў сваё жыццё і аддаў усе свае сілы выратаванню хрысціянаў і навяртанню да Бога няверуючых. Ты і зараз з'яўляешся прыладай ласкі Божай для навяртання грэшнікаў; малю цябе аб заступніцтве перад нашым Панам за аднаго вельмі дарагога мне чалавека, жыццё якога не працякае ў згодзе з евангельскім вучэннем і абавязкамі, што накладаюцца прынятым святым хростам. О св. Антоні, учыні так, каб ён змог (яна змагла) здабыць згубленую веру і ў радасці вярнуцца да прымірэння з Богам. Не дай гэтай душы загінуць і страціць вечнае жыццё, але, просячы за яе Бога, дапамажы ёй вярнуцца да жыцця дзіцяці Божага і спазнаць Яго літасці ў гэтым жыцці і бясконцай славы ў небе. Амэн.

Малітва за дабрадзеяў II
О хвалебны Святы, так блізкі Пану, прашу цябе прасі перад Богам за ўсіх людзей, якія любяць мяне і якія чыняць мне дабро. Памятай таксама аб усіх людзях, якія раней праз дабрыню сэрца дапамагалі мне, суцяшалі і падбадзёрвалі мяне. Хай Пан ласкава выслухоўвае іх малітвы і ажыццявіць іх жаданні і надзеі, а таксама шчодра ўзнагародзіць іх за вялікадушнасць - як падчас іх зямнога жыцця, так і ў жыцці вечным. Амэн.

Малітва аб святым хрысціянскім жыцці

О св. Антоні, узор святасці, дапамажы мне быць праўдзівым хрысціянінам, верным ласцы і абяцанням, дадзеным пры святым хросце.

Ты бачыш, колькі цяжкасцяў і небяспекі мяне атачае. Учыні так, каб я змог перамагчы ўсе спакусы і меў сілы адважна сведчыць аб сваёй веры.

Упрасі Пана стварыць ува мне сэрца, здольнае любіць Бога па-над ўсё на свеце, сэрца, гатовае быць пакорным волі Божай - нават тады, калі Ён патрабуе ад мяне ахвяры і самаахвярнасці.

Надзялі мяне такой вялікадушнасцю, каб я стала аказваў чыстую і шчыраую любоўда сваіх братоў і ніколі не замыкаўся ў сабе, а заўсёды быў гатовы служыць сваім бліжнім, суцяшаць тых, хто ў патрэбе, дапамагаць тым, што жывуць у нястачы. Прасі за мяне Бога і дадавай мне адвагі сваім прыкладам, каб я мог жыць і памерці ў ласцы і сяброўстве з Ім. Амэн.

Малітва да Найсвяцейшай Багародзіцы аб духоўнай асвеце

Уладарка наша, Зорка ранішняя, просім Цябе: разгані сваім святлом хмару д'ябальскіх спакусаў, якая засланяе зямлю нашага розуму. О, Найсвяцейшая Багародзіца, поўны Месяц, рассей цемру нашых грахоў, каб мы былі вартыя  наблізіцца да паўнаты жыцця вечнага і святла бязмежнай хвалы. Амэн.

 Малітва да Багародзіцы аб духоўных дарах
Уладарка наша, хвалебная Багародзіца, узнесеная вышэй за хоры анёльскія, молім Цябе: напоўні начынне нашага сэрца нябеснай ласкай, дай нам заззяць золатам мудрасці, падтрымай нас сілаю Твайго заступніцтва, упрыгож нас каштоўнасцямі Тваёй дабрачыннасці, пралі на нас, Аліва Блаславёная, алей Тваёй ласкі, няхай пакрые ён мноства грахоў нашых, каб мы былі вартыя наблізіцца да вяршыняў нябеснай хвалы і здабылі радасць вечную. Амэн.

 Малітва да Багародзіцы аб прымірэнні
Уладарка наша, адзіная наша надзея, просім Цябе: асвятлі наш розум святлом Тваёй ласкі, ачысці яго ззяннем Тваёй чысціні, сагрэй яго цеплынёй Тваёй прысутнасці. Паяднай ўсіх нас з Тваім Сынам, каб мы былі вартыя наблізіцца да ззяння Яго хвалы. Амэн.
Малітва да Багародзіцы аб духоўным аздараўленні

Уладарка наша, Найсвяцейшая Багародзіца, просім Цябе праз Твайго Сына, Якога Ты нарадзіла, застаўшыся Паннай, Якога загарнула ў пялюшкі і паклала ў яслі, вымалі для нас у Яго прабачэнне, вылечы апёкі нашай душы, атрыманыя ад агню граху, і палі іх бальзамам Тваёй літасці. Амэн.
 Малітва аб прабачэнні грахоў
Пане Езу Хрыстэ, Які прыйшоў да нас, застаўся з намі і дараваў нам супакой, адпусці грахі нашыя, вырві з нашага сэрца ўсякае сумненне і ўкладзі ў нашу душу веру ў Сваю пакуту і ўваскрэсенне, каб з апосталамі і вернікамі Касцёла мы змаглі атрымаць вечную радасць. Амэн. 

Малітва аб духу міласэрнасці
Пане Езу Хрысэ, Ойча міласэрны, учыні, каб мы былі міласэрнымі да нас саміх і да бліжніх, ніколі нікога не асуджалі, не ганілі, заўсёды прабачалі тых, якія крыўдзяць нас і заўсёды аддавалі сябе і даброты нашыя служэнню бліжнім. Амэн.

 Малітва да добрага Езуса
Езу наймілейшы, што мілей за Цябе? Салодкі ўспамін аб Табе, саладзей за мёд і ўсе іншыя прысмакі. Імя Тваё - імя слодычу, імя выратавання. Што значыць Езус, калі не Збаўца? Добры Езу, які падараваў нам крыніцу слодычу, гэта значыць веру, даруй нам таксама надзею, і любоў, каб, прабываючы з імі, мы змаглі дасягнуць Цябе. Амэн.
Малітва да Найсвяцейшай Багародзіцы

Уладарка наша, наша Надзея, Зорка Пуцяводная, свяці нам сярод бур гэтага свету і прывядзі нас да порту. Абарані нас у дарозе Тваёй суцяшальнай прысутнасцю, пакуль мы не ўзнясёмся  з весялосцю да вечнай радасці. Амэн.
Малітва аб душэўным супакою

Пане Езу Хрысце, аддалі з нашага сэрца гнёў і напоўні нашае сумленне спакоем, каб мы маглі любіць нашых бліжніх словам, справамі і сэрцам і змаглі наблізіцца да Цябе, Даўцу духоўных дабротаў. Амэн

Набажэнствы да святога Антонія.

Літанія да святога Антонія Падуанскага

Кірые, элейсон, Хрыстэ, элейсон, Кірые, элейсон. 

Хрыстэ, пачуй нас,

Хрыстэ, выслухай нас.

Ойча з неба, Божа,    — змілуйся над намі. 

Сыне, Адкупіцель свету, Божа,

Духу Святы, Божа, 

Святая Тройца, Адзіны Божа,

Святая Марыя, без граху першароднага зачатая,
— маліся за нас.

Святы Антоній, у пабожнай сям'і народжаны, 

Святы Антоній, які пагрэбаваў светам, 

Святы Антоній, напоўнены дарам любові, 

Святы Антоній, аздоба каталіцкагаКасцёла,


Святы Антоній, лілея цнатлівасці,   

Святы Антоній, пярліна ўбоства, 

Святы Антоній, слава горада Падуі, 

Святы Антоній, аздоба закону Братоў Меншых, 

Святы Антоній, палаючая паходня, 

Святы Антоній, гонар італьянскай зямлі, 

Святы Антоній, абаронца прыгнечаных, 

Святы Антоній, руплівы ў імкненні да святасці, 

Святы Антоній, самаадданы прапаведнік, 

Святы Антоній, які нястомна навяртаў грэшнікаў, 

Святы Антоній, які цудоўным чынам вяртаеш згубленыя рэчы, 

Святы Антоній, надзейная ахова тых, хто табе даручаны, 

Святы Антоній, праваднік душаў, 

Святы Антоній, люстра пакоры, 

Святы Антоній, непрыяцель грахоў, 

Святы Антоній, надзвычайны ў мудрасці,


Святы Антоній, узор стрыманасці,

Святы Антоній, узброены справядлівасцю, 

Святы Антоній, нястомны ў абвяшчэнні Евангелля, 

Святы Антоній, суцяшэнне засмучаных, 

Святы Антоній, роўны прарокам, 

Святы Антоній, самаахвярны апостал, 

Святы Антоній, мучанік пакаяння, 

Святы Антоній, аздоба святых веравызнаўцаў, 

Святы Антоній, прыклад цнатлівасці,

Святы Антоній, які радуешся вечнаму благаславенню,

Ад гневу Найвышэйшага Суддзі, — абараняй нас, святы Антоній.

Каб мы заўсёды жылі ў асвячальнай ласцы, — заступіся за нас.

Каб мы падчас жыцця цешыліся жаданым спакоем, 

Каб мы ўсе атрымалі тое, аб чым цябе пакорна просім, 

Каб Найсвяцейшая Панна правяла нас да свайго Сына, 

Каб Пан Бог меў ласку адпусціць нам правіны нашыя, 

Каб Пан Бог меў ласку кіраваць сваім святым Касцёлам і захаваць яго ў супакоі, 

Каб Пан Бог меў ласку захаваць усіх людзей у сваёй ласцы, 

Каб Пан Бог меў ласку даць усім верным памерлым вечны адпачынак, 

Баранку Божы, які бярэш на сябе грахі свету, — даруй нам, Пане.

Баранку Божы, які бярэш на сябе грахі свету, — выслухай нас, Пане. 

Баранку Божы, які бярэш на сябе грахі свету, — змілуйся над намі.

Св.: Маліся за нас, святы Антоній. 

У.:   Каб сталіся мы годнымі абяцанняў Хрыстовых.
Св.: Молімся: 
Усемагутны вечны Божа, Ты даў свайму народу святога Антонія Падуанскага, слаўнага прапаведніка і заступніка ўбогіх. Учыні, каб праз яго заступніцтва мы жылі згодна з Евангеллем і ва ўсіх жыццёвых цяжкасцях зведалі Тваю дапамогу. Праз Хрыста, Пана нашага. Амэн.
Адказ 1.

Св.: Прымі нас пад сваю апеку, святы Антоні.
У.: І няхай  абароніць ад Злога малітва твая.
Молімся: 

Міласэрны Божа, які пажадаў надзяліць святога Антонія цудоўным дарам заступніцва, дазволь нам атрымаць з яго дапамогай то, аб чым мы так пакорна  просім Цябе. Праз Хрыста, Пана нашага. Амэн.    
Адказ 2.

Св.: Маліся за нас, святы Антоні.
У.: Каб сталіся  мы годнымі абяцанняў Хрыстовых.
Молімся: 


Божа Міласэрны, Праўдзівае Святло, які асвяціў святога Антонія так, што ён заваяваў для Цябе і Тваёй славы мноства грэшнікаў і людзей малой веры, дай нам ласку пазнаць Цябе, узлюбіць і аддана  служыць Табе. Праз Хрыста, Пана нашага. Амэн.
Асвячэнне лілеі.

Св.: Дапамога наша ў імені Пана.
У.: Які стварыў неба і зямлю.
Св.: Пан з вамі.
У.: І з Духам Тваім.
Молімся: 
Божа, які даеш пачатак усялякаму дабру і нястомна памнажаеш яго плён, зрабі так, каб усе нашыя пачынанні ў хвалу імя Твайго пры дапамозе адвечнай мудрасці Тваёй дасягнулі мэты. Праз Хрыста, Пана нашага. Амэн.
Святар напаўняе кадзіла, дыякан спявае ўрывак з Евангелля св. Матфея (6,24-33).

Св.: Справядлівы ўзрастае падобна лілеі.
У.: І  заквітнее вечным колерам перад Богам.
Св.: Пане, пачуй малітву нашу.
У.: І  хай лямант наш дасягне Цябе.
Св.: Пан з вамі.
У.: І з Духам Тваім.
Молімся:
Божа, Творца і Захаваўца людскога роду, прыхільнік святой чыстасці, даўца духоўнай ласкі і вечнага збаўлення, ( паблагаславі гэтыя лілеі, якія дзеля ўпрашэння ласкі ў гонар святога Антонія, Твайго прыхільніка і Доктара, Табе сёння прыносім і просім, каб Ты іх паблагаславіў. Праз збаўленчы знак святога Крыжа вылі на іх нябесную расу. Ты Наймілейшы, які даў гэтыя лілеі для людскога ўжывання і для аддалення недамаганняў, напоўні іх той моцай і дапамажы, каб усюды, дзе яны будуць ужывацца, дзе будуць захоўвацца і дзе іх будуць з пабожнасцю пры сабе насіць, праз заступніцтва Твайго Слугі, Антонія, няхай адганяюць д’яблаў, даюць збаўленчую моц стрыманнасці, аддаляюць слабасці і здабываюць для Тваіх слугаў супакой і ласку. Праз Хрыста, Пана нашага. Амэн.
Святар акрапляе лілеі святой вадой. Верныя спяваюць гімн.

Молімся: 
Просім Цябе, Пане, каб няспынныя малітвы годнага паслядоўніка Твайго святога Антонія, сталі дапамогай для Твайго народа і зрабілі нас годнымі Тваёй літасці ў будучым, а ў вечным жыцці надзялілі вечнай радасцю. Праз Хрыста, Пана нашага. Амэн.
Благаслаўленне дзяцей у дзень  святога Антонія.
Св.:  Дапамога наша ў імені Пана.
У.:  Які стварыў неба і зямлю.
Св.: Пане, пачуй малітву нашу.
У.:  І хай лямант наш дасягне Цябе.
Св.:  Пан з вамі.
У.:  І з Духам Тваім.

Молімся: 
Езу Хрысце, Сын  жывога Бога, народжаны праз усе вякі, Ты ў тленным свеце пажадаў заставацца дзіцём і ўзлюбіў бязвіннасць гэтага ўзросту, з каханнем прымаў і благаслаўляў дзяцей, якія прыходзі да Цябе.Ты Сам сышоў на зямлю як немаўлятка ў руках святога Антонія. Пашлі на гэтых дзяцей  асалоду Свайго благаслаўлення і зрабі праз заступніцтва святога Антонія так, каб зло не пашкодзіла іх розум, каб яны, узрастаючы ў мудрасці і ласцы, ніколі не страцілі Тваёй любові. Які жывеш і валадарыш праз усе вякі. Амэн.
Святар, асвяціўшы дзяцей святой вадой, прамаўляе:

Супакой і благаславенне Усемагутнага Бога, і Сына, і Духа Святога няхай сыдзе на вас і будзе з вамі праз вякі.

Навенна да святога Антонія.

Малітва на пачатак:
Слаўны цудатворца, святы Антоні! Вось ужо столькі вякоў не толькі Падуя, але і кожны куток зямлі благаслаўляе і шануе тваё імя, бо няма няшчасця, ад якога ты б не пазбавіў і няма пакуты, у якой бы не дапамог. Пакорліва просім цябе: будзь нашым апякунам і абаронцам і дазволь нам паважаць і праслаўляць Пана нашага праз тваё заступніцтва ўсё наша жыццё.

Дзень 1. 

Святы Антоні, ты быў народжаны ў дастатку, але не лічыўся з зямнымі багаццямі. Пачуўшы голас Бога, ты адразу іх пакінуў. Пакорліва прашу цябе, выпрасі ў Бога, каб Ён дараваў мне здольнасць адракацца ад зямных даброт і паслухмяна ўслухоўвацца ў слова Божае. 

Ойча наш…Вітай Марыя…Хвала Айцу…
Дзень 2.

Святы Антоні, мяне ахоплівае сорам пры выглядзе тваёй пакоры, якую ты абраў сваёй пуцяводнай зоркай праз усё жыццё. Ад гэтага часу я хачу стаць тваім адданным паслядоўнікам. Выпрасі ў Бога, каб Ён дараваў мне любоў да пакоры і нянавісць да пыхі.

Ойча наш…Вітай Марыя…Хвала Айцу…

Дзень 3.

Святы Антоні, ты так горача прагнуў праліць сваю кроў за веру Хрыста, што накіраваўся ў Афрыку. Прашу цябе, выпрасі ў Бога, каб Ён дараваў мне ў маім жыцці такі ж клопат аб Божых справах. Ойча наш…Вітай Марыя...Хвала Айцу… 
Дзень 4.

Святы Антоні, з стараннасцю, годнай здзіўлення, ты працаваў на хвалу Бога і  выратоўваў чалавечыя душы не шкадуючы сіл, каб вярнуць на праўдзівую дарогу грэшнікаў, ерэтыкоў і язычнікаў. Прашу цябе, выпрасі ў Бога, каб Ён даў мне сілы супрацьстаяць спакусам супраць веры і ўменне ўслухоўвацца ў Божае Слова. 
Ойча наш…Вітай Марыя…Хвала Айцу…

Дзень 5.

Святы Антоні, лілея бязгрэшнасці, прашу цябе, спашлі мне ласку дабрадзейнасці і паслухмянасці, пакоры і памяркоўнасці. Дапамажы мне знайсці ўнутраны супакой, радасць і такую любоў да Хрыста, перад якой пацямнелі б усе даброты, непараўнальныя з гэтым дарам. 
Ойча наш…Вітай Марыя…Хвала Айцу…

Дзень 6.

Святы Антоні, апякун прыгнечаных, праз тваю дасканалую любоў да бліжняга навучы мяне ўзлюбіць Бога ў бедных, адхіленых і тых, якія жывуць у нястачы. Выпрасі для мяне дзейсную любоў да бліжняга, каб я мог заслужыць з яе дапамогай узнагароду у небе. 
Ойча наш… Вітай Марыя…Хвала Айцу…

Дзень 7.

Святы Антоні, які жыў у няспынным пакаянні і ўтаймаванні цела, прашу цябе, дапамажы мне, каб і я ўтаймаваў знямогу цела, імкнуўся загладзіць віну за грахі, якія даканаў у мінулым і пазбегнуць новых правін. 

Ойча наш…Вітай Марыя …Хвала Айцу…

Дзень 8.

Святы Антоні, твая недасягальная пакорнасць да волі Божай, для мяне - вечны дакор і прыклад для пераймання.Я жа лічу ўсе мае хваробы, пакуты і нягоды, які Бог пасылае на блага для маёй душы, самым вялікім злом і несправядлівасцю. Мой святы апякун, выпрасі ў Бога, каб Ён дазволіў мне цярпяліва пераносіць усё, што Ён рачыць мне паслаць. 

Ойча наш…Вітай Марыя …Хвала Айцу…

Дзень9.

Святы Антоні, слаўны цудатворца, яшчэ пры жыцці Бог надзяліў цябе ласкай тварыць цуды. Будзь маім нябесным заступнікам. Дапамагай мне ва ўсіх маіх патрэбах. Стань маім выратаваннем, маёй дапамогай, маім ратункам у няшчасці. Выпрасі ў Бога, каб Ён злітаваўся і выслухаў мае просьбы, з якімі я ў гэтай навенне звяртаюся да цябе. Давяраю сябе Божай волі.
Ойча наш…Вітай Марыя…Хвала Айцу…

Благаславены і  святы Антоні, ты набыў славу сваімі цудамі і любоўю Хрыста, паказанай табе, калі Ён у выяве Дзіцяткі рачыў апынуцца ў тваіх руках. Хай доказам маёй падзякі за тваё заступніцтва  перад Богам будзе маё абяцанне весці жыццё ў згодзе з запаведзямі Евангелля і клапаціцца пра бедных, якіх ты так узлюбіў. Выпрасі ў Бога, каб Ён дараваў мне пэўнасць гэтаму абяцанню. Амэн.

У тых парафіях, дзе распаўсюджана шанаванне святога Антонія, у трэці аўторак кожнага месяца пасля Святой Імшы перад абразом святога праходзіць набажэнства ў адпаведнасці з прыведзеным ніжэй планам.

Песня.

Малітва.

Кланяемся табе, святы Антоні, наш вялікі апякун, пакорліва просім цябе, звярні на нас свой позірк і прыдзі нам з дапамогай. Ты дапамагаеш усім, хто просіць цябе аб заступніцтве. Не адхіляй нашы пакорлівыя просьбы і дапамагай нам ва ўсіх нашых клопатах і непакоях. Твае прыхільнікі ведаюць, як плённа тваё заступніцтва ў пошуках страчаных рэчаў, у абароне ад злодзеяў, у дапамозе падарожнікам, у палягчэнні пакут хворым, бедным і знясіленым. З надзеяй просім цябе, зрабі так, каб дзякуючы твайму заступніцтву наша вера заўсёды была моцная, каб мы працавалі над выпраўленнем жыцця і каб Пан памнажаў у нас ласку. Аддай нас пад заступніцтва Найсвяцейшай Панны Марыі, Божай Маці, якая прымае асаблівы ўдзел у справе ратавання людзей. Ты ведаеш, якія мы слабыя і някчэмныя, ведаеш, якім злом акружаныя і як нам неабходна твая дапамога. Просім  цябе, святы Антоні, дапамагай нам у жыцці і кіруй нас да вечнага Дабра. Умацоўвай усіх, хто прыходзіць да твайго алтара і звяртаецца да цябе са сваімі патрэбамі і праблемамі, хай адчуюць увесь твой клопат і дапамогу, усхваляючы Бога Айца, і Сына, і Духа Святога. Амэн.

Просьбы і падзякі Богу праз заступніцтва святога.

Св.: Праз пасрэдніцтва святога Антонія дзякуем добраму і міласэрнаму Богу за атрыманыя ласкі і ўзносім нашы просьбы:
Чытанне просьбаў і падзяк.

Малітва да святога або песня.

Песня да святога Антонія.
Калі цуд ты просіш

Самотаю абьяты

То святы Антоні-

За цябе замоўца

Пр.:Мора заціхае,

Ланцугі спадаюць

Дзеля новага жыцця 

Людзі ўваскрасаюць.

Кожнаму Антоній

У цяжкасцях паможа

І вярне  ,што ў жыцці

Нам усяго даражэй

У кожнай ён патрэбе

Прынясе збаўленне

У кожным ён нясчасці

Нашае сумленне.

Кожны чалавек

помач  атрымае

людзі  праз яго любоў 

Бога праслаўляюць.

У кожным чалавеку

На зямлі і небе

Хай свяціцца

Імя Пана навякі.
Св.: Святы наш Антоні, прымі нас пад сваю апеку.

У.: І захавай нас ад усялякіх бедаў.
Св.: Молімся: 
Міласцівы Божа, Які праславіў святога Антонія шматлікімі цудамі дзеля яго заслуг і літасці Сваёй даруй нам то, аб чым мы Цябе пакорліва просім. Праз Хрыста, Пана нашага. Амэн.
Малітва верных
Св.: Праз пасрэдніцтва святога Антонія Падуянскага складаем Божай Міласэрнасці патрэбы ўсяго свету.
Просім за святы Касцёл, каб Бог дараваў яму шматлікіх апосталаў веры і любові,

Просім за хворых, каб Бог дараваў ім цярпенне ў хваробе і вярнуў  страчанае здароўе,

Просім за тых, якія пакутуюць, каб Бог іх суцешыў і дараваў ім сваю дапамогу,

Просім за ўсіх нас тут сабраных і за ўсіх прыхільнікаў  Антонія Падуянсакага, каб наслядуючы яго, мы заслужылі вянок нябеснай славы.

Св.: Усемагутны вечны Божа, пакорліва просім Цябе, каб усе, за каго мы молімся праз заступніцтва святога Антонія сталі годнымі Тваёй хвалы. Праз Хрыста, Пана нашага.
У.: Амэн.

Песня да святога Антонія.
Цалаванне рыліквіі святога.
Спеў

Малітва аб заступніцтве святога Антонія.

Святы Антоні, верны слуга Езуса Хрыста, ты ўдастоіўся трымаць Яго бліз сваёй грудзі. Поўны радасці, ты насіў Яго на сваіх руках, а цяпер ты знаходзішся разам з Ім у Валадарстве Божым. Дзякуем Богу за ўсе літасці і дабрадзейства, якія нам спаслаў, і просім цябе стаць нашым апякунам і заступнікам. Прымі нас пад сваё заступніцтва і дапамагай ва ўсіх нашых справах. Не пакідай нас у гадзіну смерці, калі нас апануе страх перад вечнасцю, але будзь нашым суцяшеннем, абаронцам і пуцяводнай зоркай на шляху да Бога. Амэн. 

Навэнна да святога Францішка
Песня да святога Францішка.
Уступная малітва на кожны дзень.
Усемагутны, вечны Божа,  праз Адзінароднага Сына Свайго асвяціў нашыя душы святлом Евангелля, просім Цябе, дай нам, праз заслугі святога айца Францішка, жыць як ён Евангеллем, а праз гэта Цябе выхваляць. Праз Хрыста, Пана нашага. Амэн.
Першы дзень: аб пакоры Святога
Св.: Молімся: 
Мой Збаўца, у Тваёй школе святы Францішак навучыўся найвялікшай пакоры. На гэтай дарозе дасягнуў надзвычайнай дасканаласці. А я, грэшны, не магу перамагчы сваёй пыхі. Учыні, Божа, каб наслядуючы святога Францішка, я моцна стаў каля крыжа Твайго Сына. Святы айцец Францішак, няхай твая пакора будзе для мяне прыкладам, каб я памятаў, што маё сапраўднае дабро не залежыць ад прызнання мяне светам, але ад радаснага знясення ўсіх перашкод жыцця для Ўкрыжаванага Збаўцы. Амэн.
Літанія да святога Францішка.
Заключная малітва на кожны дзень.
Святы айцец Францішак, прабіты святымі ранамі Хрыста. Малі Даўцу каштоўнага дару стыгматаў, каб нас ачысціў і аднавіў у сваіх святых ранах.

Св.: Маліся за нас , святы Францішак
У.: Каб сталіся мы годнымі абяцанняў Хрыстовых
Св.: Пане, выслухай малітвы нашы
У.: І просьбы нашы няхай да Цябе дойдуць
Св.: Пан з вамі
У.: І з духам тваім
 Св.:  Молімся: 
Пане Езу Хрыстэ, ты сярод халоднасці свету выявіў святыя раны Свайго цярпення на целе айца нашага Францішка, просім праз яго заслугі і праз яго заступніцтва, дай нам ласку безупынна несці Твой крыж. Які жывеш і валадарыш на вякі вечныя.

У.: Амэн
Песня да святога Францішка – на заканчэнне.
Другі дзень: аб убогасці Святога
Молімся: 
Пане Езу Хрыстэ, учыні, каб я, не прывязваючыся да таго, што зямное, за Серафіцкім айцом маім мог казаць: ”Бог мой і ўсё маё”. Святы Францішак, выпрасі мне хоць частку гэтых асалодаў, якія ты чарпаў з убогасці. Учыні, каб я асветлены Божым святлом, імкнуўся да ўбогага жыцця, якое праводзіў на зямлі Езус. Амэн.

Трэці дзень: аб пакутах Святога
Молімся: 
Мой Збаўца, Езу Хрыстэ, якая вялікая розніца паміж учынкамі слугі Твайго Францішка і маімі! Ён жыў у поўным катаванні і вялікіх пакутах, а я баюся нават мыслі аб пакуце. О вялікі пакутнік! У астатніх хвілінах жыцця ты прасіў прабачэння ў свайго цела, за тое, што так яго катаваў, не дазволь, каб я праз пачуццёвасць, уніканне пакутаў, шкадаваў пры смерці, што занадта трошчыўся аб сабе, забыўшыся пра душу. Амэн.
Чацвёрты дзень: аб цярплівасці
Молімся: 
Падзяку Табе складаю, о Пане, за ўсе цярпенні, якія Ты дагэтуль на мяне спасылаў і з якімі Ты ў сваёй міласэрнасці захочаш як і раней да мяне прыйсці. Хвалебны і святы айцец Францішак, падтрымлівай мяне Сваёй цярплівасцю; асвятляй мой розум і сэрца, каб я з радасцю і сапраўднай хвалой Божых слугаў добраахвотна прыняў цярпенні для любові Божай. Амэн.
Пяты дзень: аб любові Божай
Молімся: 
Божа мой, Твой благаславёны слуга, святы Бонавэнтура, параўнаў святога Францішка з вуглём, распаленым у агні Тваёй любові. Пазыч мне хоць малую іскру з гэтага святога полымя, якім палаў Францішак, каб я, ідучы за яго прыкладам, цалкам пасвяціў сябе Тваёй любові. Святы Серафін і айцец маёй душы, выпрасі для мяне ласку ў Пана, каб я клапаціўся толькі аб Яго хвале. Амэн.
Шосты дзень: аб любові бліжняга
Молімся: 
Мой Езу, падзяку Табе складаю за ўсе дабрачыннасці, якія Ты праз святога Францішка спаслаў на свет. Дай мне ласку стараннага наследавання майго святога айца; няхай з гэтай хвіліны я буду настойліва старацца аб збаўленні людзкіх душаў. Святы Францішак, выпрасі для мяне ласку, каб я ў бліжнім заўсёды бачыў не толькі брата, але самога Збаўцу, бо тады, натхнёны Божай любоўю, я стану Тваім паслядоўнікам.
Сёмы дзень: аб пабожнасці
Молімся: 
Мой Збаўца, дай мне жывую веру і гарачую любоў святога Францішка, каб крыніцы Тваіх ласк не былі для мяне дарэмнымі. А ты, мой айцец Францішак, дасканалы прыклад пабожнасці, выпрасі, каб я хваліў Бога думкаю, моваю і ўсім жыццём на вякі. Амэн.
Восьмы дзень: стыгматы Святога
Молімся: 
Пане Езу Хрыстэ, прашу Цябе, праз заслугі святога айца Францішка, дай мне гэтую ласку, каб я жыў для Цябе, бо Ты праз пакутную смерць адарыў нас жыццём вечным. Святы Францішак, дай мне, калі я буду цалаваць твае раны, зразумець добра словы: кахай Бога, які праз празмернасць Сваёй любові цярпеў і памёр за мяне. Амэн. 

Дзевяты дзень: благаславёная смерць
Молімся: 
Пане Езу Хрыстэ, дай мне ласку радаснага супакою ў апошняй хвіліне майго жыцця. А паколькі звычайна смерць будзе такой, якім было жыццё, дай мне сілу і настойлівасць у Тваёй службе, каб я заслужыў шчаслівую смерць. Святы мой айцец, твая цудоўная смерць напаўняе мяне гарачым прагненнем збаўлення. Як жа шчасліва памірае той, хто жыў падобна як ты. Выпрасі для мяне ласку, каб я мог спачыць у Пану смерцю справядлівых. Амэн. 
ЛІТАНІЯ ДА СВЯТОГА ФРАНЦІШКА АСІЗСКАГА

Кірые, элейсон, Хрыстэ, элейсон, Кірые, элейсон.

Езу, пачуй нас, Езу, выслухай нас.

Ойча з неба, Божа, змілуйся над намі.

Сыне, Адкупіцель свету, Божа, змілуйся над намі.

Духу Святы, Божа, змілуйся над намі.

Святая Тройца, Адзіны Божа, змілуйся над намі.

Святая Марыя, без граху першароднага пачатая, маліся за нас.

Святы Францішак, краса Божай ласкі, маліся за нас.

Святы Францішак, паслядоўнік Хрыста,

Святы Францішак, прагны пакутніцкай смерці,

Святы Францішак, пястун Хрыстовых ранаў,

Святы Францішак, абдараваны моцаю чынення цудаў,

Святы Францішак, палымнеючы Божай любоўю,

Святы Францішак, перапоўнены любоўю бліжняга,

Святы Францішак, прыхільнік пакоры,

Святы Францішак, узор пакуты,

Святы Францішак, прыклад паслухмянасці,

Святы Францішак, прыхільнік чыстасці,

Святы Францішак, які пагарджаў дабротамі свету,

Святы Францішак, патрыярха ўбогіх,

Святы Францішак, жывая выява цнотаў Евангелля,

Святы Францішак, барацьбіт Хрыстовы,

Святы Францішак, апора святога Касцёла,

Святы Францішак, абаронца каталіцкай веры,

Святы Францішак, тарча тых, хто змагаецца за праўду,

Святы Францішак, пераможца зла свету,

Святы Францішак, аднавіцель хрысціянскіх звычаяў,

Святы Францішак, паказвальнік для блукаючых,

Святы Францішак, лекар хворых на душы,

Святы Францішак, мужны заступнік у Бога,

Святы Францішак, заснавальнік трох Ордэнаў,

Святы Францішак, святы наш Ойча,

Баранку Божы, які бярэш на сябе грахі свету, даруй нам, Пане.

Баранку Божы, які бярэш на сябе грахі свету, выслухай нас, Пане.

Баранку Божы, які бярэш на сябе грахі свету, змілуйся над намі.

Хрыстэ, пачуй нас, Хрыстэ, выслухай нас.

Кірые, элейсон, Хрыстэ, элейсон, Кірые, элейсон.

- Маліся за нас, святы Фанцішак.

- Каб сталіся мы годнымі абяцанняў Хрыстовых.

Молімся: 
Божа, які невычарпальныя таямніцы Крыжа выявіў шматлікімі спосабамі ў благаславёным Францішку, Тваім прыхільніку, дай нам, просім Цябе, каб пераймаючы прыклад Яго набожнасці, праз разважанне Крыжа і Тваёй Мукі, пагаджаліся з уласным цярпеннем. Праз Хрыста, Пана нашага. Амэн.
Малітва Яна Паўла II да святога Францішка Асізскага

Ты, які вельмі наблізіў свайму часу Хрыста, дапамажы нам наблізіць Хрыста нашай эпоцы; нашым цяжкім і крытычным дням. Дапамагай нам! Сучасныя часы чакаюць на Храста з вялікім смуткам, хоць вялікая колькасць сучасных людзей не здае сабе з гэтага справы.

Мы набліжаемся да двухтысячнага года пасля Хрыста. Ці будуць гэта часы, якія прыгатуюць нас да адраджэння ў Хрысце, да новага адвэнта? Кожны дзень падчас эўхарыстычнай малітвы мы выказваем нашае чаканне, звяртаючыся да Яго Самаго, нашага Збаўцы і Выратавальніка; да Яго, Які з’яўляецца  напаўненнем гісторыі чалавека і света.

Святы Францішак Асізскі! Дапамажы нам наблізіць Хрыста касцёлу і сучаснаму свету!

Ты, які насіў у сваім сэрцы зменлівасці лёсаў сучасных Табе людзей, дапамагай нам, каб мы з сэрцам, блізкім сэрцу Збаўцы, зразумелі справы людзей нашага часу, цяжкія праблемы грамадства,  эканамічныя і палітычныя праблемы, праблемы культуры сучаснай цывілізацыі, усе цярпенні, напружанасці, трывогі. Дапамажы нам усё гэта перакласці на простую мову Евангелля, на мову, якая прыносіць добры плён. Дапамажы нам вырашыць усе гэтыя праблемы словам Добрай Навіны, каб Хрыстос мог быць Дарогай, Праўдай і Жыццём сучаснаму чалавеку. Просіць Цябе аб гэтым, о святы Сын Касцёла, святы айцец Ян Павел II, сын польскай зямлі, і спадзяецца, што Ты не заставіш яго, а дапаможаш. Ты заўсёды быў добрым і заўсёды спяшаўся на ратунак усім, хто прасіў цябе аб дапамозе.
Акт пасвячэння францішканскага закона Беззаганнай Маці Божай

О Беззаганная, Найсвяцейшая Пані Марыя, Маці Божая і наша Маці, Каралева Сэрафіцкага Ордэна, стоячы на каленах перад Табой, мы, паслядоўнікі святога нашага айца Францішка, аддаём і пасвячаем сябе Табе і Твайму Сыну Езусу, нашаму Пану. Нашая Маці і Каралева, Табе і Твайму Сыну мы аддаём і пасвячаем увесь наш Францішканскі Ордэн: кіраўнікоў і падпарадкаваных, усіх, субратоў святароў, семінарыстаў, братоў, пастулантаў і кандыдатаў, семінарыі і калегіі нашага ордэна, рэктараў, прафесараў, выхавальнікаў і выхаванцаў, замежныя і ўнутраныя даручэнні нашага Ордэна, усіх місіянераў, правінцыі, кляштары, касцёлы, парафіі, увесь Другі Ордэн, Францішканскі Ордэн Свецкіх, Трэці Рэгулярны Ордэн, як і супольнасці, якія жывуць паводле статута святога айца Францішка.

О Каралева Апосталаў, Каралева Сэрафіцкага Ордэна, якая насіла Стваральніка свету і якая нарадзіла Таго, Які цябе стварыў, Ты, якая на вякі застанешся Паннай, Ты, якой усемагутны і міласэрны Бог з крыжа даручыў збаўленне ўсіх чалавечых душаў, якая сама знішчыла усе ерасі па ўсяму свету, прымі нас да працы распаўсюджвання Божай хвалы, вечнага збаўлення веруючых, развіцця і дабрабыту святой Маці Касцёла, каб пашыралася Валадарства Твайго Сына, нашага Пана, Езуса на ўсім свеце і каб усе народы пазналі, што няма іншага Бога, толькі наш Бог.

Святая Марыя, Маці Божая, маліся за нас грэшных цяпер і ў хвіліну смерці нашай.  Амэн.

ТРАНЗІТУС

Вітай, Ойча ўмілаваны,

Ты нам святасці узор.

Езуса Ты носіш раны

Здобіш Сэрафінаў хор.

Паблагаславі ад сэрца

І пакліч нас за сабой

З нас любоў няхай ільецца

Агарняе супакой.

Ойча, будзь нам дапамогай,

Каб для нас усім быў Бог.

Хай жа на зямных дарогах

Па Тваіх ідзем слядох.
Хай у сэрцах нашых носім

Вобраз Езусавых ран

Ойча, ласкі гэтай просім,

Хай нам ёй удзеліць Пан.

Св.:  У імя Айца і сына, і Духа святога.
У.: Амэн.
Св.:  Супакой і дабро няхай заўсёды будуць з вамі.
У.: І з духам тваім.
3.  Кам.: Святы Францішак з Асыжу, якога называлі Патрыярхам Убогіх, адышоў з гэтага свету у суботу вечарам 3 кастрычніка 1226 года. Меў тады 45 год. Дваццаць з их чыніў пакуту, а два апошнія гады жыцця насіў на руках, нагах і на баку раны Пана нашага Езус Хрыста.
4.   Св.:  Святы Айцец Францішак, гэта мы, твае сыны, становімся у пакоры перад Табою, каб набажна перажываць твой адыход з гэтага свету. Нас хвалюе успамін таго вечара, калі, не гледзячы на пакутлівы боль, ты са спакойнай душой вітаў смерць – браму да неба – і з радасцю ўвайшоў у нябесную айчыну. Сэрца тваё нязменна поўнае палымянай любові, якою ты адорваў сумуючых сыноў, калі, вакол цябе сабраныя, яна аплаквалі твой адыход. Твой цялесны зрок быў зацемнены, душа ж твая была перапохнена светам веры і надзеі. Ты прыпадняўся на смяротным ложы і прад абліччам надыходзячай смерці благаславіў умілаваных сыноў твайго ордэну. Ты прагнеш, каб у святым благаслаўленні і на нас зэшла моц Укрыжаванага Хрыста. Цяпер жа, наш святы Айцец і Патрыярх, малі Бога за нас, каб Тваё благаслаўленне прынесла шчодры плён у нашым манаскім жыцці.

Гімн нешпарны
Ўжо на зямлю апусціўся цень

І змрокам свет увесь атуліў,

Смерці прадчуванай дзень 

Попелам ложа Айцу засцяліў.

Як непахісна Муж Святы

Ў веры, надзеі моцна Ён трываў,

Агонь любові рос у душы,

У Яго сэрцы пажарам стаў.

Плачуць, стаяць на каленях сыны:

“Не адыходзь, Ойча, бо не час!

З рук выпускаеш авечкі Ты,

І хто ж цяпер вясці будзе нас?”

Ён жа да неба узняў ясны твар

Выцягнуў рукі і так сказаў:

“Бог ласкай знішчыць цемру хмар,

вас берегчы і карміць будзе Сам.

Толькі з серц вашых усякі падман

І ўсякі бруд трэба адкідаць,

 А душы чыстыя і без плям

Няхай мноствам цнотаў блішчаць.”

Так Ён пакінуў авечак сваіх

І адышоў з зямных дарог,

Вечнасць ужо Яму зіхаціць,

Ля брамы неба чакае ўжо Бог.

Богу Айцу чэсць і хвалу

У неба ўзносіць кожны з нас,

Годную песню Збаўцы Хрысту,

Й Духу Святому у вечны час.

Св.: Молімся: 
Божа, Ты ўзнагароджваеш у сёняшні дзень святога Айца нашага Францішка вечным шчасцем, * учыні ласкава, каб мы аддана збіралі заслугі для неба і атрымалі узнагароду, як наш Сэрафіцкі Айцец, * благаслаўлёны адыход якога мы успамінаем. Праз Пана нашага Езуса Хрыста, Твайго Сына, * Які з Табой жыве і валадарыць у еднасці Духа Святога, * Бог праз усе вякі вечныя.
У.: Амэн.
Лектар: 
Чытанне з Паслання св. Францішка да ўсіх вернікаў.
Усім хрысціянам, законнікам, духоўным і свецкім, мужчынам і жанчынам, усім, хто жыве на свеце, выказвае падзяку брат Францішак, слуга іх падданы, і жадае ім сапраўднага нябеснага супакою і шчырай любові ў Богу.

Будучы слугою для ўсіх, маю абавязак служыць усім і пераказаць словы майго Пана. Затым убачыўшы, што з-за хваробы і слабасці цела не магу кожнага паасобку адведаць, я вырашыў у гэтым лісце і пасланні пераказаць вам словы Пана нашага Езуса Хрыста, які з*яўляецца словам Айца, і словы Святога Духа, які ёсць духам і жыццём.

Бог Айцец хоча, каб мы ўсе былі праз Яго збаўленыя і каб прымалі Яго чыстым сэрцам і целам. Але шмат ёсць такіх, хто прагне прыняць Яго і атрымаць праз Яго збаўленне, хоць “ярмо Маё добрае і цяжар Мой лёгкі”. Якія ж аднак шчаслівыя і благаславёныя тыя, хто любіць Пана і хто робіць так, як сам Пан гаварыў у Евангеллі: “Палюбі Пана Бога Твайго ўсім сэрцам тваім і ўсёю душою, і ўсім разуменнем тваім. Палюбі бліжняга твайго, як самога сябе”. Бедзем жа любіць Бога і праслаўляць Яго чыстым сэрцам і чыстымі думкамі, бо Ён гэта перад усім прагне, калі гаворыць: “Сапраўдныя шанавальнікі твае будуць складаць пашану  Айцу ў Духу і ў праўдзе”, бо трэба, каб усе, хто “Яму аддае пашану, шанавалі Яго ў Духу і ў праўдзе”. Давайце праслаўляць Яго і маліцца ўдзень і ўначы, гаворачы: “Ойча наш, каторы ёсць у небе”, бо мы павінны заўсёды “маліцца і не стамляцца”.

І будзем любіць бліжніх, як саміх сябе. А калі хто не хоча, або не можа іх так любіць, як сябе, няхай, прынамсі, не робіць ім нічога злога, але робіць ім дабро.

А на ўсіх, хто будзе так чыніць і вытрывае аж да канца, спачне Дух Панскі і будзе прабываць у іх, і будуць сынамі Айца Нябеснага, бо выконваюць Яго учынкі і з*яўляюцца ўмілаванымі, братамі і маці нашага Пана Езуса Хрыста.

Вось словы святога Францішка.
У.: Дзякуем Пану Богу.
Малітва св. Францішка аб духу любові 

Пр. Учыні мяне, Пане, прыладаю Твайго супакою,

5.1. каб нёс любоў туды, дзе пануе нянавісць,
каб прабачаў там, дзе абражаюць,


9.1 каб яднаў там, дзе сварка і звада,
каб праўду казаў там, дзе ёсць фальш,

5.2. каб нёс веру туды, дзе ёсць сумненне,
каб абуджаў надзею там, дзе пануе роспач,


9.2. каб распаліў святло там, дзе валадарыць цемра,
каб нёс радасць туды, дзе турбуе неспакой.


5.3 Учыні, каб не шукаў я суцяшэння, а суцяшаў іншых,


9.3. каб не толькі прагнуў разумення, але каб разумеў іншых,
каб не шукаў уласнай любові, а любіў іншых.


5.4 Бо той, хто дае, заўсёды атрымлівае,
хто не шукае свайго, той знаходзіць,

5.5. хто прабачае, таму будзе прабачана,
бо, паміраючы, мы нараджаемся для жыцця вечнага. 

Св.:  Словы настаўлення св. Францішка для братоў:
О найдаражэйшыя браты і навекі благаславёныя сыны, слухайце мяне, слухайце голас свайго Айца. Мы далі вялікія абяцанні – і атрымалі яшчэ большыя. Стрымлівайма дадзеныя словы – і прымайма атрыманыя. Грэх кароткі – а кара вечная. Дробныя цярпенні – хвала бясконцая, шмат пакліканных – але мала выбраных. Усім адплата. Браты, пакуль яшчэ ёсць час – чыньма дабро.

У гэтым месцы можна прамовіць гамілію. Затым запальваюцца свечкі а іншае святло згашана.
Псальм 142

1. Голасна я ўсклікаю да Пана,

Голасна да Пана малюся.

Прад Ім мой жаль выліваю

Свой сум Яму я раскрываю.

2. Калі мой дух у ва мне знемагае,

Ты ведаеш маю дарогу.

На сцежцы, па якой хадзіў я,

Яны сіло мне наставілі ўпотай.

3. Паглядзеў я ўправа – і бачу,

Што нікога няма, хто б пра мяне клапаціўся.

Няма дла мяне прытулку,

Ніхто пра душу маю не парупіцца.

4. На мой плач звярні увагу,

бо я вельмі знямогся.

Ты мяне ратуй ад маіх ганіцеляў,

Бо яны за мяне больш моцныя.

5. З  вязніцы душу маю вызваль,

каб Імя Тваё праслаўляў я.

Набажныя мяне навокал абступяць,

Калі Ты мяне ласкай адорыш.

6. Хвала будзь Айцу і Сыну,

і Святому Духу.

Як была спрадвеку, цяпер і заўсёды,

і на вякі вечныя.

Кам.: 
Апісанне благаславёнай смерці святога Францішка.

Быў кастрычніцкі вечар. Праз адчыненае акно кляштарнай келлі падалі апошнія сонечныя праменні, якія на драўлянай падлозе адбіваліся цёплымі плямямі. Паветра было напоўнена водарам апошніх асенніх кветак, якія яшчэ дзе - нідзе упрыгожвалі кляштарны садок. Чародкі птушак, расшчабятаўшыся, зляталіся з розных бакоў, і абселі галіны дрэваў, а потым раптам змоўклі, якбы засяродзіліся. Утуліўшы ў крылы свае дзюбкі, яны нібы услухоўваліся ў гукі той песні, якая даносілася з кляштарнай келлі. Гэта браты святога Францішка спявалі ў гонар свайго Створцы, а іхнія галасы ўзносіліся ўгару, па-над мурамі, удараліся аб кароны дрэў і адбіваліся ад іх рэхам, узносячыся ў неба штораз вышэй. Сярод цішыні згасаючага дня спеў іх гучаў моцна, радасна, трыумфальна. Аднак гэта не была звычайная песня. Сёння яны спявалі пры ложку Францішка, які канаў. Гэта была незвычайная песня – Францішкавы гімн да сястры смерці, якая праз некалькі хвілін павінна была вызвыліць з зямных путаў душу іх люббімага Айца.

“Будзь благаслывёны Пане за сястру нашу цялесную смерць, якой не пазбегне ніводзін жывы чалавек. Гора тым, хто памірае ў стане смяротнага граху. Шчаслівыя, хто выконвае Тваю волю. Бо двойчы смерць ім не можа нашкодзіць”.

Антыфона

О, душа святая, да цябе насустрач, 

да цябе насустрач,

выходзяць ўсе жыхары нябесныя

і анёлы радуюцца, радуюцца,

а Тройца найхвалебнейшая

цябе запрашае:

з Намі застанься, з намі застанься навекі.

Згашаюцца свечкі і запальваецца іншае святло.

Аллелюя
Евангелле
Казанне

О, Патрыярху убогіх

Св.:  У лучнасці з нашым благаславёным Патрыярхам і Ўсімі Святымі молімся:  “Ойча наш…”
Св.:  Пахіліце галовы для благаслаўлення
Св.:  Пан вас няхай благаслаўляе і заўжды ахоўвае.
У.: Амэн.
Св.:  Няхай перад вамі распраменіць Ён аблічча * і будзе міласцівым да вас.
У.: Амэн.
Св.:  Няхай паверне да вас твар ясны * і супакоем сваім хай адорыць вас.
У.: Амэн.
Св.:  Няхай благаславіць вас Бог усемагутны, * Айцец, і Сын, і Дух Святы.
У.: Амэн.
Прысутныя цалуюць рэліквію або абраз св. Францішка. Гучыць спеў на заканчэнне набажэнства (на выбар: № 277 са спеўніка “з надзеяй, Ойча да Цябе” або іншы).

Навэнна да святога Максімільяна 
малітва на кожны дзень
Святы Максімільяне, натхнёны Божай любоўю, * выпраменены святлом Беззаганнай Панны, * ты  паказваў Божаму люду розныя формы апасталавання * для перамогі дабра і для пашырэння Валадарства Божага ў цэлым свеце; * выпрасі нам святло і сілу, * каб мы маглі рабіць дабро і прыцягваць іншых да любові Хрыста. * Заступіся перад Панам за нас, * каб мы, авалоданыя гэтым самым натхненем любові, * верай і дзеяннем маглі сведчыць аб Хрысце сярод нашых братоў * і дайсці разам з табою да ўладання Бога ў вечнай хвале. * Амэн.

Ойча наш, Вітай Марыя, Хвала Айцу.

О Марыя без граху першароднага зачатая, * маліся за нас, да Цябе ўцякаючых, * і за усіх, хто да Цябе не ўцякае, * а асабліва за ворагаў Касцёла і Тваёй апекі адданых.

Першы дзень
“Каб ў душы нашай расцвілі кветкі цнот, яны павінны быць сагрэты цяплом Беззаганай Маці” (св. Максімільян Кольбэ)

Святы Максімільяне, вазьмі нашую сям`ю пад сваю апеку і заступіся за яе, каб у ёй развіваліся цноты любові Бога і бліжніх.

Другі дзень
“Давайце старацца больш паглыбляць любоў да Беззаганнай і да Яе безупынна звяртацца, як дзеці да Маці” (св.Максімільян Кольбе).

Святы Максімільяне, ты пайшоў дабравольна на смерць, каб дзеці не засталіся сіротамі, заступіся за нас і дапамажы нам быць дзецьмі Божымі. 

Трэці дзень
“Чалавек імкнецца быць вялікім, мудрым, багатым, слаўным, шчаслівым, кахаючым і каханым. Але ніякае шчасце гэтай зямлі яго не задаволіць, самога Бога толькі прагне” (св.Максімільян Кольбе).

Святы Максімільяне, разважлівы і радасны, выпрасі нам гэтую ласку ў Бога, каб мы ўмелі выбраць сапраўднае дабро і цешыцца з яго.

Чацвёрты дзень
Божы Провід у бясконцай сваёй міласэрнасці, праз Беззаганную, накіраваў у гэтую так крытычную хвіліну маму да размоўніцы. І так Пан Бог раззарваў усе сеці д`ябла” (св.Максімільян Кольбе).

Святы Максімільяне, тваёй апецы даручаю выбар майго стану. Ты прайшоў цяжкасці і ваганні, таму мяне зразумееш і дапаможаш. Пакорна прашу Цябе аб гэтым.

Пяты дзень
“Час цяперашняй працы – гэта час прыгатавання да будучай барацьбы пад сцягам Беззаганнай. Надарэмна напаўнялі б вы галаву рознай прыгожай і патрэбнай інфармацыяй, калі б нехапіла ўнутраных, дзіцячых адносін да Беззаганнай” (св.Максімільян Кольбе).

Святы Максімільяне, ты добра разумеў сэнс навукі, дапамажы мне ў вучобе для дабра маёй душы, Касцёла і Айчызны.

Шосты дзень
“Кахайце Беззаганную практычна праз добрае выконванне сваіх абавязкаў, бо гэта Яе воля, воля Пана Езуса” (св.Максімільян Кольбе).

Святы Максімільяне, заахвочвай нас да стараннага і радаснага выконвання нашай працы і сцеражы нас ад занядбання нашых абавязкаў.

Сёмы дзень
“Калі любоў агарне нас і пранікне ў нас, ахвяры стануцца патрэбай душы. З ахвяры нараджаецца духоўная радасць” (св.Максімільян Кольбе).

Праз твае рукі, святы Максімільяне, ахвярую Беззаганнай сваю працу і свае цярпенні. Дапамажы мне іх знесці.

Восьмы дзень
“Малітва і перш за ўсё малітва зяўляецца эфектыўнай зброяй у барацьбе за свабоду і шчасце душы” (св.Максімільян Кольбе).

Святы Максімільяне, ты ёсць прыкладам добрай малітвы, дапамажы нам умела выкарыстоўваць дар малітвы для асвячэння сваёй душы і душаў бліжніх.

Дзевяты дзень

“Хто ахвярна кахае Беззаганную, той збавіцца, асвяціцца і іншым асвяціцца дапаможа” (св.Максімільян Кольбе).

Святы Максімільяне, ты праз ўсё сваё жыццё аж да гераічнай смерці прайшоў з Беззаганнай, дапамажы і нам шчасліва перайсці ў вечнасць пад апекай Беззаганнай Маці.

Каралева Нябёсаў, ажыўляй у нас веру ў змартвыхпаўстанне і жыццё вечнае.
МАЛІТВЫ ДА СВЯТОГА МАКСІМІЛЬЯНА

Святы Максімільяне Марыя, найвярнейшы сын святога Францішка Асізскага, запалены Божай любоўю, Ты ішоў праз жыццё, практыкуючы гераічныя цноты і выконваючы святыя апостальскія справы. Накіруй на нас Свой позірк, бо мы – Твае прыхільнікі і давяраемся Твайму заступніцтву. 

Прыподобнены да Боскага Збаўцы і злучаны з Ім, Ты дасягнуў такой высокай ступені любові да бліжняга, што добраахвотна ахвяраваў сваё ўласнае жыццё, як сведчанне евангельскай любові, каб уратаваць жыццё свайго сабрата-вязня. Заступіся за нас у Пана, каб, авалоданыя тым самым запалам любові, верай і ўчынкам, мы маглі сведчыць аб Хрысце сярод нашых братоў і дайсці разам з Табою да аглядання Бога ў вечнай хвале. Амэн.
 
Святы Максімільяне, найвярнейшы прыхільнік Беззаганнай Панны Марыі і духоўны сын святога Францішка Асізскага! Захоплены бляскам святасці і моцаю чыстасці сэрцаў тых, хто энаходзіцца бліжэй да Боскага Сэрца Езуса, нашага Збаўцы, Ты аддаў усё сваё жыццё, усе свае сілы і здольнасці дзеля пашырэння Божай хвалы і ахвярнай паслугі іншым людзям. Урэшце, любоў да Бога і бліжняга схіліла Цябе да таго, каб аддаць уласнае жыццё за сабрата-вязня ў канцэнтрацыйным лагеры. Вялікі прыхільнік Бога і людзей, выпрасі для нас хаця б частку Тваёй вялікадушнасці і ахвярнай добразычлівасці да іншых, каб і ў нашым жыцці і праз наша ўзаемадзеянне пашыралася вызваленчае Божае Валадарства на гэтым свеце. Кіруючыся Тваім прыкладам і ідучы Тваімі крокамі, мы хочам цярпліва і ахвярна несці збаўчае святло і сілы, якія супакойваюць, у суровы і часамі спакутаваны распарадак нашага жыцця і супольнага жыцця на зямлі. Амэн.
Малітва святога Максімільяна да Беззаганнай

Дазволь мне хваліць Цябе, Найсвяцейшая Пані! Дазволь, каб я жыў, працаваў, знішчаўся і памёр для Цябе і толькі для Цябе. Дазволь, каб я яшчэ больш садзейнічаў Твайму вялікаму ўзвышэнню. Дазволь, каб я прынёс Табе такую хвалу, якой яшчэ ніхто Табе не прыносіў. Дазволь, каб іншыя выпярэджвалі мяне ў гарлівасці Твайго вывышэння, а я іх, такім чынам, каб у высакародным нашым спаборніцтве Твая хвала ўзрастала і станавілася больш глубокай, хуткай, магутнай, такой, якой жадае яе бачыць Той, Які так невымоўна ўзвысіў Цябе звыш усе істоты.  Дазволь мне хваліць Цябе, Найсвяцейшая Пані!

Крыжовы шлях
СТАЦЫЯ І.

Езус асуджаны на смерць

1. О, чалавеча! Стань на калені,

Кінь  позірк на крыж - 

Там наш Пан у вялікім цярпенні

За нашы грахі… Ну чаго  ты маўчыш?

2. За здраду Юды сзрцам боль адчуў

“Юда, пацалункам выдаеш ты Бога”, -

Гэтыя словы Езус пачуў,

Падумаў, што значыць крыжа дарога.

3. За каго гэты крыж? За цябе. За мяне.

Ён пакорна ўзяў на плечы.

Ён нашы грахі і правіны нясе,

А несці павінен ты, чалавеча.

4. Людзі крычалі Пілату “Распні!”

Іх ён спрабаваў супыніць

Не слухаў натоўп: ”Вараву вярні!”

Ну, што  яшчэ можна было тут зрабіць?

5. Адказны за смерць зусім не Пілат,

 Судзіў жа не ён, а людзі судзілі

 І кожны ў тым вінават:

 Абвінавацілі мы і да крыжа прыбілі.

6. Езус цярпліва прымае прысуд,

Бо любіць нас і ахвяруе жыццём

І просіць Айца і ўвесь Божы люд

Яго любоў – праўдзівеўшае пачуццё.

СТАЦЫЯ ІІ.

 Езус бярэ крыж
1. Пакорна ўзяў крыж і на плечы ўзваліў,

Пайшоў па дарозе, да смерці пайшоў.

Хоць за сваё жыццё благога не зрабіў,

А зараз сам ідзе пакорна,каб памерці.

2. Ідзе Езус не за сябе, а за нас 

Дзікую расплату яму ўчынілі,

Але ёсць надзея, што прыйдзе час,

Калі зразумеем, што мы натварылі.

3. Пан Езус бярэ крыж на плечы свае,

Бо ведае: у крыжы збаўленне свету.

І ты не стой на раздарожжы, чалавек

Ідзі за ім, забыўшыся пра звонкую манету.

4. Бяры свой крыж і праз ўсё жыццё

Ідзі з ім на плячах і ведай:

Якім бы цяжкім не было жыццё,

Езус паможа несці крыж грахоў і бедаў.

5. Праз нашыя зямныя цяжкасці, цярпенні

Наш смутак, боль, хваробу і нястачу

Здабудзем мы збаўленне і свабоду,

А разам з імі - вечнае ў небе шчасце.

6. Дай жа мне ласку, каб без наракання

Мог несці крыж сваіх зямных пакут,

Змог вынесці жыцця выпрабаванні

І адчуваць заўсёды,што блізка Пан.

СТАЦЫЯ ІІІ.
 Езус падае першы раз

1. Сын Божы ўпаў,але крыж не адкінуў.

Чалавек жа - стаіць і смяецца над Ім.

А ці было,каб Бог каго пакінуў?

Бог паможа заўжды і мне, і табе, і ўсім.

2. Усім памагае,бо вельмі нас любіць,

Сына Адзінага даў нам на збаўленне,

Хоць сам жа ведаў ,што Езуса пагубяць

І Ен памрэ ў вялікім цярпенні.

3. Дзе сілы ўзяць для далейшай дарогі?

Такая спякота і сонца няўмольна пячэ.

Сталі непаслухмянымі рукі і ногі.

І пот з крывёю па твары, па спіне цячэ.

4. Крыж нашых грахоў вельмі цяжкі.

Скрываўлены Езус выбіўся з сіл.

Азвярэлыя людзі,служкі шатана

Прагнуць паскорыць шлях да магілы.

5. Ім усё роўна ,што гэта Сын Божы
Абразіць гатовы і ўдзень, і ўночы.

Ніхто з іх Езусу не дапаможа,

Грошы, забавы, віно засцілаюць ім вочы.

6. Божы Сын ляжыць ля ног народа;

Яны с’мяюцца і б’юць усё мацней,

Не разумеюць ласкі і  волі Бога.

І Езус, падняўшы крыж, ідзе далей.

СТАЦЫЯ IV.
 Езус сустракае сваю маці

1. О, Маці! Ці для таго ты нарадзіла Сына,

Каб  здзекваліся тут над Ім?

Адзінага чакае халодная магіла,

А ты праз усе жыццё заўсёды поруч з Ім.

2. Твой Сын Адзіны - гэта сэнс твайго жыцця,

Твая надзея і любае дзіцятка.

Мільгаюць прад вачыма быццам з небыцця

Усе моманты жыцця і Езус – немаўлятка.

3. А зараз Сын Адзіны ідзе на смерць…

І кожны крок ,як рана новая на сэрцы.

Дарогі ж  той няпройдзена і чвэрць,

А дзе ўзяць сілы,каб дайсці і не памерці.

4. О, людзі! Паглядзіце вы на МАЦІ,

Якая з любоўю  нас чакае.

Няхай пачуюць у кожнай хаце,

І да яе звяртаюцца ў адчаі.

5. Ты, Маці, нас ніколі не пакінеш,

Ты любіш нас, даеш бязмерна ласку,

Заўсёды ў бядзе, холадзе абдымеш,

А мы лянімся часам маліцца да цябе.

6. Шчаслівы чалавек, які Марыю стрэне:

Маці літасцівая і паўная цярпення

Заўсёды выйдзе на дарогу і паможа

Дайсці да мэты і поўнага збаўлення.

СТАЦЫЯ V.

Сымон Кірынэец дапамагае  Езусу

1. Напаткаўшы на дарозе Сымона,

Крыж узвалілі на плечы, ісці загадалі.

Не змог ён нічога сказаць у абарону

І моўчкі пайшоў, каб не забівалі.

2. Нёс і не ведаў, які быў шчаслівы,

Калі памагаў крыж валачы на гару.

Не хочучы, крыж панёс за Божага Сына…

А зараз паслухай, народ, што табе гавару.

3. Забудзьцеся, людзі, хоць на хвіліну

Пра болі, нястачы, дарогі свае,

Паспрабуйце на бліжняга позірк свой кінуць

І даць яму тое, чаго не стае.

4. Побач з намі хтосьці трывае,

А мы заўважыць і не хочам,

Кажам: ”Няхай Бог памагае,

А чым жа мы яму паможам?”

5. Матэрыльная праца не заўсёды патрэбна.

Нам не хапае ласкі , спагады,любові

А нашто чалавеку ўсё тое срэбра,

Калі на зямлі жыць не хочацца болей.

6. Адкрыем, людзі, вочы і ўбачым,

Што многія чакаюць дапамогі,

Суцешым тых,хто сумуе і плача

І гэтым крыж паможам несці Богу.

СТАЦЫЯ VI.

 Верніка выцірае твар  Езусу

1. Каб дабро людзям рабіць

Не абавязкова мець адвагу,

Нават няма каму цаніць

І аддаваць табе належную павагу.

2. Памятай,што Бог узнагародзіць,

Можа не адразу, праз вякі:

Дабро зробленае ад народзін,

Аж да смерці памагае чалавеку.

3. Спачатку і святую Вераніку прыніжалі

За яе здзейснены ўчынак,

А потым жа перапрашалі

У Бога для для душы шукаючы спачынак.

4. Ты мела моцную адвагу, Вераніка,

Калі твар выцерла Езусу:

Ён Бог - але і Сын жа Чалавечы.

Зрабіла ж гэта  ты не пад прымусам.

5. Жанчыны! Дабро заўжды чыніце людзям,

Захоўвайце пабожнасць і павагу,

Няхаў спачатку ўсе смяяцца будуць

Бог падтрымае,дасць адвагу.

6. Святая Вераніка - наш узор.

Набожнасць той душы яе прыгожай

Выпрабаванням усім кажы наперакор:

“Дабро заўсёды пераможа!”

СТАЦЫЯ VII.
 Езус падае  другі раз

1. З кожным крокам ісці ўсё цяжэй,

Крыж грахоў да зямлі прыгібае,

Плач да Бога ляціць з грудзей

І Ён заўжды табе дапамагае.

2. А Сын жа Бога ідзе на Галгофу

На вачах усяго народа,

З кожным крокам слабее патроху:

Такіх мук не вынесе прырода.

3. А сонца пячэ ,адбіраючы сілы,

Не кожны зможа ў пакоры

Пракласці свой шлях да магілы,

Зведаўшы столькі мукаў і гора.

4. Над крыжам Езус другі раз упаў.

Дзе сілы ўзяць, каб далей змагацца,

Але тут Сымон Яму руку падаў

І дапамог зноў жа на ногі падняцца.

5. Ты падаеш пад цяжарам грахоў,

Але заўсёды Бог табе дапамагае.

І пралітая ў цярпенні кроў

Ад усіх грахоў нас абмывае.

6. Калі табе так дрэнна на душы,

Калі не хочаш нават жыць,

Хутчэй у храм ты паспяшы

Ён можа нас падняць і асвяціць.

СТАЦЫЯ VIII.

Езус суцяшае ерузалімскіх жанчын

1. Усе людзі павінны быць добрымі.

А мы, калі людзі, значыць таксама.

Калі гэта дабро ў сэрцы захаваем,

Мы сябе прыбліжаем да Пана.

2. Адны лепшымі сталі праз пост,

Другія - праз пакуту і цярпенне,

Трэція - малітвай будуюць мост,

Да свайго абвечнага збаўлення.

3. З некаторымі Бог жыве з дзяцінства,

Хтосьці дарослым Яго адкрываў,

Хтосьці ўбачыў Бога адзін раз

Толькі тады, калі паміраў.

4. А хтосьці не хацеў жыць з Хрыстом,

Уцякаў ад Яго куды толькі можна,

А цяпер жа загубленае жыццё 

Не верне, бо ўжо вельмі позна.

5. Страцілі ўсё і гарэць ім у вечным агне,

Застаўся толькі плач і жаль.

Хрыстос казаў: ”Жанчыны! Не плачце па Мне,

А плачце па сабе і па сваіх сынах.”

6. Як тыя словы цяпер актуальны:

Было сказана тады, а жыве і цяпер.

Толькі ці ўспрыме кожны рэальна

Гэтыя словы, як словы сабе.

СТАЦЫЯ  ІХ.
Езус падае трэці раз

1. Упаў Ён трэці раз, ужо апошні.

Амаль закончана цярнёвая дарога.

Хоць засталося шляху трошкі,

Але трывання і моцы трэба многа.

2. Што за відовішча такое?

Ляжыць Сын Божы ў людзкіх ног,

Скрываўлены ўвесь, у церневай кароне,

Але агеньчык любові Ён збярог.

3. Стварыў людзей падобных да Сябе…

А зараз трэці раз ляжыш Ты на зямлі,

Спагады не шукай у іх спагадзе,

Бо сэрца і душу аддалі д’яблу.

4. А што ты скажаш, чалавек?

Глядзі –ля тваіх ног Сын Божы.

Што станецца з табою на судзе,

Калі закончыш ты зямное падарожжа?

5. Цяпер пыхлівы ты і важны.

Сябе гаспадаром усяго ты лічыш

Але ці можаш ты адважна

Зірнуць на Божае аблічча?

6. Падумай, хто ты і які,

Ці годны ты таго,што Бог цябе не кінуў

Калені перад веліччу Яго схілі,

Перапрасі з пакораю за ўсе правіны.

СТАЦЫЯ Х.

З Езуса здзіраюць адзенне

1. Чалавек, аслеплены ненавісцю  і помстай

Не толькі сам сябе, але і Бога 

Можа высмяяць. Яму гэта проста.

Але ці ведае, што робіць ён, нябога?

2. ”Магілы пабелены, племя змяінае,”-

Хрыстос казаў не толькі пра жыдоў:

Мы нашым крывадушшам і правінамі

З’яўляемся ўвасабленнем гэтых слоў.

3. Як часта мы адзін аднога абражаем,

Чужыя таямніцы ведаем і хлусім ,

І блізкіх нашых гэтым зневажаем,

Прасіць жа прабачэнне  і не мусім.

4. Жаўнеры з Езуса адзенне зрываюць

І манету кідаюць, каб пазнаць,

Што ў выніку дзяльбы прыдбаюць,

Якую рэч з іх кожны можа атрымаць.

5. А тое, што яны так моцна раняць

І без таго параненае сэрца, 

Зусім цяпер іх гэта не цікавіць:

Хай лепш ім штосьці застанецца.

6. І наляцелі на Езуса, як вароны,

І хочуць як найболей насаліць.

На галаве нясе цярнёвую карону

І толькі са спагадаю глядзіць.

СТАЦЫЯ ХІ.
Укрыжаванне Езуса

1. Акрываўлены ўвесь і пабіты,

Але не скарыўся ,галавой не панік,

Пан Езус да крыжа прыбіты,

А кожны наш грэх - гэта цвік.

2. У кожнага крыжа ёсць два бакі:
На адным вісіць Езус,

Якога мы ўкрыжавалі праз свае грахі.

А чый другі бок? - Падумай, нябога.

3. Магчыма ты павінен вісець тут

І ўсё жыццё правесці ў барацьбе,

Хрыста асудзіўшы, ты вынес прысуд

Не толькі Яму, але і сабе.

4. З аднаго боку разбойнік, таксама з другога

Зневажаў адзін кажаўшы: ”Спасі сябе і нас! ”

“Ён жа нічога не зрабіў благога”,-

Прамовіў другі яму ў адказ.

5. ”А нас жа справядліва ўкрыжавалі:

Што кожны зрабіў – за тое дастаў.

Успомні пра мяне, як пойдзеш да Неба”, 
Да Езуса ціха разбойнік сказаў.

6. А Езус прамовіў:“ Кажу запраўды 

Сёння ж будзеш са Мной у раю.”

Паверыў разбойнік Яму на крыжы,

Душу Езусу даверыў сваю.

СТАЦЫЯ ХІІ.
Езус памірае на крыжы

1. Спыніся. Узнімі свій позірк.

Ты гэтага прагнуў? Скажы?

Няма ўжо дарогі назад.

Хрыстос знайшоў смерць на крыжы.

2. Ці задаволены ты перамогай?

Цяпер памірае не просты жыхар:

Памірае Хрыстос - Адзіны Сын Бога,

Неба, зямлі і цябе Валадар.

3. Табе адкрывалі вочы, каб бачыў;

Табе гаварылі, каб чуў,

А чым жа ты Яму аддзячыў,

Калі і віны сваёй не адчуў?

4. Гэта павінен быць ты на крыжы

І Бога прасіць паратунак.

Прызнайся,хаця бы сабе, скажы:

Ці не з сабою ты зводзіш рахунак?

5. Магчыма пазней ты будзеш прасіць 

За ўсе грахі, што за жыццё зрабіў,

А што хацеў, не паспеў зрабіць

І сэрца сваё для святла зачыніў.

6. А нарэшце настане змярканне

І момант адзіны табе толькі жыць,

А ў сэрцы – адно шкадаванне,

Што так і не здолеў па – людзку пражыць.

СТАЦЫЯ ХІІІ.

Езус зняты з крыжа

1. Маці святая дала нам Сына,

Дала здаровага і поўнага сілы.

Яго забілі. А смерці  прычына -

Тыя грахі, што ўсе мы ўчынілі.

2. Яго цяпер з крыжа здымаюць,

У кароне цярновай, з сэрцам прабітым,

Да Маці роднай на рукі вяртаюць.

Бралі жывым, аддаюць забітым.

3. Чаму ж не аддалі жывым?

А толькі цяпер, пасля смерці?

Што было нам патрэбна тады,

Калі за нас Ён мусіў памерці?

4. Ён ведаў, што людзі не могуць інакш

Мужна трываў і наперад ішоў,

А зараз памерлага рашыліся зняць.

Чалавек перамог. Чаго тут хацець?

5. Але ці навекі твая перамога?

Ці не памыліўся ты, здзейснеўшы так?

Па-чалавечы памёр, а Ён жа -Сын Бога.

І хутка ўбачыш ты гэтаму знак.

6. Але пакуль Ён ляжыць на зямлі.

Знялі з крыжа і на дол апусцілі;

Людзі зрабілі ўсё ,што маглі 

І вельмі шкадуюць, што больш не зрабілі.
СТАЦЫЯ ХIV.
Езус у грабніцу пакладзены

1. На двары ўжо вечар. Хутка сцямнее.

Цёмна ў душы.Дзе знайсці паратунак?

Няўжо больш жыццё яго не заяснее?

Няўжо магіла - апошні прытулак?
2. Паклалі Езуса ў гроб і зачынілі.

Чалавек закрыў сам магілу Яго

І ўваход камянём завалілі.

А зможа адкрыць яе толькі сам Бог.
3. Мы зноў за Хрыстусам услед ідзём

Прайшлі ўсе стацыі. Іх чатырнаццаць.

Рэдка хто думаў хоць раз за жыццё, 

Што іх магло  б быць і пятнаццаць.

4. Пятнаццатая стацыя - наш Касцёл,

Бо кожны з нас у ім перажываў

Усе пакуты Хрыста ,усё жыццё:

Як Ён жыў, ішоў і паміраў…

5. Колькі падзей і часу прайшло? Нямала…

Колькі мінула народаў і рас…

Колькі жыло, нараджалася і памірала,

А зараз чарга на зямлі жыць для нас.
6. Праз сотні вякоў тут Езус жыве

І нас чакае ў кожны момант.

Пачуй, Ён заве менавіта цябе.

Няма любові ў свеце Божай роўнай.

Францішканскі вяночак

   У гонар сямі радасцяў Найсвяцейшай Панны Марыі

Францішканскі вяночак складаецца з сямі радасных таямніцаў.

Падчас разважання кожнай таямніцы адмаўляецца “Ойча наш”, 10 ”Вітай Марыя” і ” Хвала Айцу”.

У імя Айца і Сына, і Духа Святога. 
Амэн. 
“Веру ў Бога Айца”,  ”Ойча  наш”,  3 ”Вітай Марыя”,  “Хвала Айцу”.

     1. Звеставанне Найсвяцейшай Панне Марыі аб уцелаўленні Сына Божага

“Не бойся, Марыя, бо ты знайшла ласку ў Бога. Вось зачнеш ва ўлонні і народзіш Сына, і дасі Яму імя Езус. Ён будзе вялікі і будзе названы Сынам Найвышэйшага, і дасць Яму Пан Бог пасад Давіда, бацькі Яго” (Лк 1, 30b-32).

2. Наведзіны Паннай Марыяй святой Альжбеты

“Велічае душа мая Пана, і ўзрадаваўся дух мой у Богу, Збаўцы маім, што ўзглянуў на нізкасць служкі сваёй. Бо вось адгэтуль благаславёнай будуць называць мяне ўсе народы ” (Лк 1, 46b-47).

3. Нараджэнне Езуса Хрыста

“І нарадзіла Сына свайго першароднага, спавіла Яго ў пялёнкі і палажыла Яго ў жолабе, бо не было для іх месца ў гасподзе” (Лк 2, 7).

4. Паклон Трох Каралёў

“І ўвайшоўшы ў дом, знайшлі Дзіця з маткай Яго Марыяй і ўпаўшы, пакланіліся Яму; і адчыніўшы скарбы свае, ахвяравалі Яму дары: золата, кадзіла і мірру” (Мц 2, 11).

5. Езуса знаходзяць у святыні

“І сталася, пасля трох дзён знайшлі Яго ў святыні, як сядзеў пасярод вучоных, слухаючы іх і пытаючыся ў іх. Усе ж, каторыя слухалі Яго, дзівіліся з розуму і адказаў Ягоных” (Лк 2, 46-47).

6. Змёртвыхпаўстанне Хрыста

“Я ёсць Першы і Апошні, і жывы. І быў памерлы, і вось ёсць жывы на вякі вечныя” (Ап 1, 17b-18a).

7. Унебаўзяцце і ўкаранаванне Найсвяцейшай Панны Марыі на Каралеву неба і зямлі

“І знак вялікі паказаўся на небе: жанчына, апранутая ў сонца, і месяц пад нагамі ў яе, і на галаве яе вянок з дванаццаці зорак ” (Ап 12, 1).
Афіцыум дванаццаці Ойча наш

Ютрань

Св.:Божа, прыдзіі мне на дапамогу.
У.:  Пане, паспяшайся да мяне на паратунак. 

Хвала Айцу...

Так рабіце, ведаючы час, што пара ўжо нам прачнуцца ад сну. Бо сёння бліжэй да нас выратаванне, чым тады, калі мы ўверавалі. Ноч прайшла, а дзень наблізіўся: дык вось, адкінем дзеі цямна і апранемся ў зброю святла. Як удзень, будзем паводзіць сябе прыстойна: ні ў аб’ядзенні і п’янстве, ні ў распусце і блудзе, ні ў ствары і зайздрасці. (Рым. 13, 11-13)

Чатыры ”Ойча наш….”.

Молімся: 
Пане Божа, Валадар неба і зямлі, асвячай, вядзі і кіруй сёння нашымі душамі і нашымі целамі, пачуццямі, словамі і кожным нашым дзеяннем. Захавай нас у Тваім праве і дазволь нам здзяйсняць Тваю Волю. Праз Хрыста, Пана нашага, Які з Табой жыве і валадарыць у еднасці Духа Святога Бог, праз усе вякі вечныя. Амэн.

Малітва на прaцягу дня

Св.:Божа, прыдзі мне на дапамогу.
У.:  Пане, паспяшайся да мяне на паратунак. 

Хвала Айцу...

Молімся: 

Любоў хай будзе някрывадушная: цурайцеся зла, гарнецеся да дабра. Пяшчотна любіце адно аднаго братняю любоўю; пашанлівасцю адно аднаго запабягайце; у руплівасці ня слабніце; духам успалымняйцеся; Госпаду служыце; суцяшайцеся надзеяю, у смутку будзьце цярплівыя, у малітве трывалыя. (Рым. 12, 9-12)

Два “Ойча наш….”.
Молімся: 
Божа, які даручыў сусвет людзям, каб яго сцераглі і кіравалі ім, і для іх дабра Ты стварыў зоркі, дазволь нам сёння і заўсёды выконваць усё для Тваёй хвалы і для дабра братоў. Праз Хрыста, Пана нашага. Амэн.

Нешпары

Св.:Божа, прыдзі мне на дапамогу.
У.:  Пане, паспяшайся да мяне на паратунак. 

Хвала Айцу...

Таму, адкінуўшы ману, гаварыце праўду кожны блізкаму свайму, бо мы чэлесы адзін аднаму. Гневаючыся, не грэшце: сонца хай ня зойдзе ў гневе вашым, і не давайце месца д’яблу.(Эф 4,25-27)

Чатыры “Ойча наш….”.
Молімся: 
Падзяку Табе складаем, Усемагутны Пане, які дазволіў нам дажыць да гэтай вячэрняй гадзіны, пакорліва Цябе просім, зрабі так, каб узнясенне нашых рук у малітве дасягнула Цябе ў мілым ахвяраванні. Праз Хрыста, Пана нашага, Які з Табой жыве і валадарыць у еднасці Духа Святога Бог, праз усе вякі вечныя. Амэн.

Малітва напрыканцы дня

Св.: Божа, прыдзі мне на дапамогу.

У.:   Пане, паспяшайся да мяне на паратунак. 

Хвала Айцу...

Таму што Бог вызначыў нас не на гнеў, а на атрыманне збавення праз Госпада нашага Езуса Хрыста, Які памёр за нас, каб мы, ці то чуваем, ці то спім, жылі разам з Ім. (1 Фес 5, 9-10)

Два “Ойча наш….”.
Молімся: 
Божа, наш Айцец, наведай гэтае мяшканне і аддалі ад яго усялякія пасткі ворагаў; няхай у ім знаходзяцца Твае святыя анёлы і сцерагуць нас у супакоі, а Тваё благаслаўленне няхай нам заўсёды спадарожнічае. Праз Хрыста, Пана нашага. Амэн.

